Nsu N4 EKANYERYO

% Kooxukhuru. Nikhale neemenleene okathi vakhani paahi,

nisomaka Masu, nrowe nilukame Masu ohiy’ula, wira
nihikuxe okathi munci-ene. Kintthuna wira mukhunle ni miyo,
ohiy’'ula, Eliivuru ya Okhuma, ni opacerya kapiitulu 4 ya
Eliivuru ya Okhuma.

Nto Moise aahaakhula wiira, Masi, awo khanrowa
okaamini, mnnakhala khanrowa wiiwelela nsu
naka: okhala wira anrowa ohimya wiira, APWIYA
khiyookhumelenleni.

Vano Apwiva yaahimuleela, Exeeni eyo mmatatani
mwanyu? Nto owo khwira, Ekopo.

Nto awo khwira, Murihele vathi. Owo aahirihela
vathi, nto khuthatuwa enowa; nto Moise aahitthyawa
yeeyo.

Nto Apwiva yaahimuleela Moise wira, Mookole ntata
nanyu, nvare mwiila aya. Vano aahookola ntata,
khuvara, nto khukhala ekopo mmatatani mwawe:

Wira awo yaamini wira Apwrva Muluku a axitithi aya,
Muluku a Abrahamu, . . . Muluku a Isakhi, . . . Muluku a
Yakope, ohookhumelelani.

Nto Apwiva yaahimwirela-tho, Muhele ntata
vatthirima vanyu. Vano owo aahihela ntata vatthirima:
nto wvakumihalyawe, vo, ntata mawe naahikhalana
maretta naahitteela toko nakhutu.

Nto awo wyaahiira, Muttikihirye ntata nanyu
vatthirima vanyu. Vano owo aahipwehavo-tho ntata
nawe vatthirima; nto akumihakaru vatthirima vawe,
nto, vo, nlo. . .nahitthikela okhala ntoko erutthu awe
ekina.

Vano enimwiiraneya, awo yaahiwaaminini,
nnakhala yaahiiwelele nsu na ekanyeryo yoopacerya,
animwaamini nsu na ekanyeryo yaneili.

2 Nrowe nuuramihe muru. Nto ni miru sahu sowuurama, ni
mirima sahu, nave, kaatthuna kisuwele sinto ookhala mutthu mu
ohiy’ula orina soovekela sa mavekelo? Mwaamuwerya osuweliha
nvenxaka matata. Muluku oovaheni soovekela sanyu.

3 Tith’ihu a Wirimu, ninnitthokelela ola oreeriwa khata, orwa
wa Nyuwo mwa mavekelo, nirwaaka mwa Nsina na Pwiya
Yesu. Ni ninnilaiheriwa mwa Yoowo, wira navekelaru etthu
p’itthu mwa Nsina Nawe, ninoovahiwa. Nyuwo moosuwela
etthu entthunaahu khula mmosa a hiyo. Nyuwo moosuwela
etthu matata ahu yaathoonyeryaya okathi avennye aya. Miyo

kinnivekela, Tithi, wira Nyuwo mwaakhule khula yoovekela
ohiy’ula. Mphwanye ovuwa.

4 Nto vano mutthuniherye wira Mwiixuttihi muulupale
a Masu, Erooho Yoowaarya, enirweele hiyo, ohiy'ula, ni
yiisuupulule Eneene wa hiyo, ni—ni yiisuwelihe Mmansaya wa
hiyo, mwa e—eyooniheryo ya ohihimuwa Wawe. Wira Owo
arwe eriyari ahu, ohiy’ula, Pwiya, ni—ni athotole mirima sahu.
Mulavule ni hiyo mwa itthu Owo olaihenryawe nihiku nla. Wira
Masu alaiheriwe ewoora ela yooniheriwe ohoolo wahu, wira
hiyo nimumule voolipa, okathi ula wo ovela-vela wuulupale
Nyuwo muhimmye anyu wira waamurwa mulaponi, wira
oweehererye atthu othene. Ni vekeekhai okathi owo woophiya,
Tithi, okathi mutthu oneehereriwawe. Ni sookhala ipantte sinci-
ene soovirikana, mpakha atthu othene onaarikelaya osuwela
yo wira. Masi, Pwiya, kinvekela wira Nyuwo munisuwelihe,
ohiy’ula, wira Nyuwo muri vaava ni hiyo, Ela eri va wira
enikhaliherye. Munivahe soovekela sahu, vano hiyo ninvekela
mwa Nsina na Yesu. Amen.

Mukilaathiki.

5  Kinniphiyaka oopisa vakhani khula ohiyu. Ni kinkhala
kuupuwelaka wira miikoro ola, masi t'ule wa ikaravatooro.
Masi ola va, kinoona wira, t'ontthuneya wira kiwiriyane, ahiiso
olavula-mo.

6 Meelo ohiyu p’uhiyu wa niira, tivo muhiliyale. Kinoona wira
ti...Kinoona wira yoohimmwa, nipuro n’atthu orowa.

7 Hiyo vekeekhai ninnixukhurela wiiraana wanyu mwa itthu
suulupale Pwiy’ahu oniiraawe.

8  Vano, ohiy’ula, kinoona wira, voohikhala wira ninoosuwela
Masu a Muluku, khaninsuwela etthu yo wira. Khaninwerya
okhalana waamini mpakha nisuwele ole okhanle otthuna wa
Muluku. Ni, etthu, nto hiyo nasuwelaru wira otthuna wa
Muluku, Masu a Muluku anoohimya etthu, nto ninoowerya
vootthapa otthara yeeyo.

9 Vano vaakhanle wira Pwiya Yesu aamweettakasa,
mmansawe, mulaponi ohiy’ula, mw’erutthuni ya mutthu, ni Owo
aahimmye-ru wira, “Meelo enoorupa epula, nihiku nothene,”
vano yaamukhala yookweyaxa miyo okuxa esumpureero
kaakhumaka voosiisu, okhala wira Owo oroohimya. Vano, Owo
ahaahimmye eyo, nkaarowa osuwela nto etthu yo olipelela. Tivo
ti siiso eryaaya, mwa khula etthu eniiraahu, nintthuna nisuwele
ewoora, okathi onkhalaahu.

10 Ni w’ale anammala-ru orwa, esumana ela hiyo
ninniphavelaka  wooniherya  wira  Muluku, okhuma
woopaceryani, aanisuwela emalelo. Eyo ennimukhaliha Owo
oohimala. Owo aahikhale oohimala, oohimala, Owo kahiyo
Muluku. Ni Owo ohaana okhala oowerya sothene, ookhala
mapuro othene, oosuwela-sothene, ni oowerya sothene, wira

akhale Muluku. Eyo ti wii owerya wothene, onnisuwela itthu
sothene, mapuro othene, ni—mi—ni onnisuwela emalelo okhuma
wopaceryani. Owo aahiireke, weeso Owo kahiyo Muluku.

11 Tivo khiyaavo etthu ekhanle ota wa mweettiheryo. Ti
hiyo. Masi hat’etthu Mmasuni mwa Muluku; eyo enimweetta
ntoko eroroco. Ni ewoora ele yaphiya wira yiiraneye, Masu
aheleliwe okathi yoole, enimwiiraneya. Hiyo pooti wuupuwela
wira enrowa . . . khenrowa wiiraneya. Imaara sikina enniiraneya
nave hiyo khuhisuwela. Yesu oohimya, emaara emosa. . .

12 Awo yaaromwiirela Owo, “Xeeni e—e. . .alipa a ikano othene
anihimya wira ‘Eliya ohaana toko orwa’?” Moone, vano, awo
yaanaamini eyo. Awo yaanaamini wira Eliya aanirwa.

13 Nto Yesu khwaaweha, khwira, “Eliya ohoorwa, nave
nyuwo khuhimusuwela.” Munnona? Vano, moone, eyo yaahivira
vakhiviru saana wa alipa a ikano ale, arumeyi, awiixutti. Nto
ola aari Yohani Mpatisa, ni owo aarwiiye voolikana enamuna
yaatthuneya Eliya orwa, nnakhala vo awo khayaamusuwenle.

14 Nto vano vantthuneya hiyo osuwela ewoora enkhalaahu, ni
okathi onkhalaahu. Mwa yeeyo, kintthuna kilavule ohiy’ula sa:
Nsu Na Ekanyeryo.

15 Mwaha wootikiniha, nnya Muluku onniira itthu sootikiniha
mwa inamuna soohilimaleleya. Ti yeeyo emmukhaliha Owo
Muluku, okhala wira Owo—Owo t’ovikana ephattu. Ni sothene
Owo oniiraawe, Owo—Owo oniira ela, Owo onwerya wira
ela enamuna yoovikana ephattu, okhala wira Owo t’ovikana
ephattu.

16 Vano, Nsu Na Ekanyero. Niti. ..Nookhala nsu na ekanyeryo.
Nookhala nsu na ephome. Ephome yaahikhuwela okhuma
vathi, ni—ni siiso, “Ephome ya exariya y'Apeeli yaahilavula
envirikanyaka Kayini.” Ni Bibilia ohimmye wira, “Ephome
ya Yesu Kristu ennilavula itthu suulupalexa ovikana ephome
y’Apeeli.”

17 Vano yookhumelela ahu ohiy'ula, yoowiiraneya ahu,
enkhunuwa mwa Okhuma. Ni okathi wa Okhuma ti okathi wo
wiitthanela ota, nto okhuma waari mmatatani.

18 Moise, murumeyi a Apwiya, aahiitthaneliwa o—ovara
muteko. Ni airaka ele owo uupuwenlyawe, owo Kkhaareere
osoma wEjitu, aahixutta o—osuwela wothene wa atthu a wEjitu,
ni voolikana ntoko owo aarina e—enamuna emosa, wira akhanle-
ene muratti mmosa natoropa, wira owo aaniwerya waavuluxa
atthu awe mw’epotthani mmwe, okhala wira owo aari Farawo
aattharelana. Ni moota yaarowaya okhala yookweya owo wira
yeela. Masi, moone, vaakhanle wira owo waari ti mwaha ene,
weeso yaamukhala etthu y’erutthu.

19 Muluku khonkuxa itthu s’erutthu. Owo onkuxa itthu sa
erimu wira aisooniherye Mmansawe.

20 Tivo woomalihani wa miyaakha miloko mixexe sa osoma,
wuulupalexa owo aawenryawe okhalana, ni wooreerelaxa owo
aawenryawe okhalana, musomi oosuwelexa aakhanlyawe
okhalaka; ni osuwela waakhumme w’ame awe, mulipa-
oomukhapelela awe, wira owo aari ole aatthuneya waavuluxa
atthu; ni owo aakhumme ni owerya wa esuwelelo awe, ni
khumwiiva mwEjitu mmosa. Ni, okhuma vaavo, khusuwela
wira wiilipiha wawe waahivonya, vano nto khutthyawela
mothakoni.

21 Nto ele Ejitu, mwa osoma, aahenlyawe mwa yoowo mwa
miyaakha miloko mixexe, saamukunxe Muluku miyaakha sikina
miloko mixexe wira akumihe mwa yoowo, moone, wira owo
ahiroromele ilakeyelo sawe sa osoma. Wira owo aroromele ya
erimu.

22 Nto vano okathi waari vakhiviru Muluku aamuhimenryawe
awe natiri, Abrahamu, miyaakha imiya xexe ohinatthi okathi
uwo, wira osuulu awe waamurowa weetta elapo y’amalapo,
ni wira awo yaamurowa okumihiwa. Nuvira miyaakha miloko
mixexe, awo yaamurowa okumihiwa ni ntata na ikuru.
Owo aamurowa owoopola atthu awe ni ntata na ikuru.
Nto waattamenlyaya okathi wa natiri, owo p’ukathi Muluku
aamuhenlyawe Moise vanlakani. Moise, mwa ovonya wawe
woomalela, aaroorowa mothakoni.

23 Vano ethoonyeryo va, yookhala ethoonyeryo yoothamaleya
tthiri hiyo nihintthunahu ohaleela. Munnona? Yoothoonyerya,
Muluku aamuruuha Isarayeli, atthu Awe, ota, nloko, nloko
okhuma mwa nloko. Nloko nimosa ota wa nloko, ethoonyeryo
yooreera y’olelo, wira Muluku onimwiitthanela Mwaakameliwa
Awe ota wa ekereja, Mwaakameliwa muKristu ota wa ekereja
y’eKristu, Ekereja Mwaakameliwa ota wa ekereja, yeeyo
enromoliwa, mBibiliani, enihimmwa.

24 Kookhalana soolepa sinci-ene ni Soolempwa silempwe va,
mwaha wa nisomi nenla ohiy’ula.

25 Eniitthaniwa, imaara sikina, “Oothanliwa, Ootthommwa,
wala osuulu Waahanle wa muthiyana.” Yiitthaniwe,
“Mwaakameliwa,” etthu Muluku, mwa osuwela Wawe khalayi
ene, otthomenlyawe okhala. Eyo ti wii, Mwaakameliwa
onikhumela ota wa ekereja. Moone, etthu yothene ekerejaa,
masi Muluku onaakumiherya atthu ota wa ekereja yeeyo, ntoko
Mwaakameliwa. Owo aahimmye wira aamwiira. Ni Owo ohiira,
nwehe, ahiiso Owo onimwiira.

26 Nwehe, moone moota Owo iiralyawe, ni enamuna ni moota
Owo iiralyawe. Nintthuna niwehe yeela vano, moota Owo
aamuruuhale awe Isarayeli ota, moota Owo iiralyawe, ni
enamuna Owo—Owo iiralyawe.

27 Nwehe okathi wa Masu oolaiheriwa waaryaaya wira
omaliheriwe, Muluku aahimwiitthana Moise, mwa otthokiha

khalayi ene, ni khimuthanlela muteko. Munnona? Muluku
kweekwe onnikhalanaka mutthu voopuroni, mwa okathi
aya. Khiyaavo envonya ni Muluku. Owo oohimya; khekhanle
ovonyaka. Yavonya vale, nto Muluku onoovonya, okhala wira
Muluku ti Masu.

28 Nwehe, vano, Masu yaahaana wooniheriwa. Ni okathi Masu
arinaaya wooniheriwa, a natiri, Muluku kweekwe oninveleeliha
profeta wira amooniherye natiri owo, okhala wira Masu a
Apwiya animurweela yoowo.

29 Moise, ootthokiheriwa khalayi ene niwoko, aahiitthaneliwa
muteko. Khaavo-tho mukina aawerya wira.

30 Okathi Muluku omwi—omwiitthanenlyawe mutthu muteko
wira avare, khaavo onwerya okuxa opuro awe. Khaavo onwerya
okuxa opuro anyu, omeekha anyu.

31 Moota imaara sinci-ene kinuupuwelakaaka, moota
kaatthunaaka okuxa nipuro na Oral Roberts, moota
kaatthunaaka okuxa opuro wa Billy Graham, mutthu siiso.
Ntoko Billy Graham, orowa olavula ni muthukumano w’atthu,
owiitthana anatampi orwa waltaari; oliyala ni orowa owaani,
ohikhala ooweemelaka vale ni owana-tho. Nkikhanle okhalaka
Billy Graham, masi nnakhala Billy Graham khokhanle okhalaka
miyo. Hiyo oowaili n’a...Miyo nkikhanle okhalaka Oral
Roberts; Oral Roberts khokhanle okhalaka miyo.

32 Nyuwo mwa, khula mmosa, ooheliwa mwa esukeryo
ya Muluku, nipuro nawe noolikanela. Mmosa onootthuka
okathi wothene ni olavula ni Muluku, okathi mukina
oniwoomolaawe axetwani okhala wira ola onootthuka. Masi ti
Erutthu yothene ya Kristu evaraka muteko vamosa, wiiraana.
Noonaka ikhottiheryo iya sa muromolelo sinimwaryaka, ti
yeeyo ensikuliha murim’aka, moone, okhala wira eyo t’itthu
ennivalaniha. Hiyo n’a mmosaru.

33 Khakhanle atthu aalupale eriyari ahu, nnakhala atthu
aalupale eriyari ahu. Hiyo othene ninoolikana. Hiyo n’ana a
Muluku. Ori mmosa paahi muulupale eriyari ahu, nto owo ti
Kristu. Hiyo nihaana omusuwela Yoowo. Nto naaphavelaka
nttittimiho, mmosa ni mukhw’awe, khanikhanle okhalanaka
waamini, okhala wira nnimwaaminina mmosa ni mukhw’awe.
Nihaana omwaamini Kristu. Owo ti Mmosa eriyari ahu
nrinaahu omwaaminiki, nto vo waamini etthu Owo oniiraawe ni
onnivahaawe.

3¢ Vano, khaavo aawerya okuxa opuro wa Moise. Voohicala
moota xeeni owo aatthyanwe awe, ni voohicala moota xeeni
owo aaphavenlyawe wiihuluxa yeela, nnakhala vo Muluku
onnisuwela etthu oniiraawe. Owo aanisuwela oratta-ene etthu
aarinaawe okuxaka ni ompaka Moise. Itthu iya saahaana
okhumelela. Vano, nwehe, khaavo aawerya okuxa opuro awe.

35 Vano nwehe. Muluku aahinvaha ethoonyeryo, wira ooniherye
wiitthaniwa wawe ni saahimyawe, okathi owo oronwe awe
wEjitu.

36 Vano, Muluku okathi wothene onninvaha namitthaka
ekanyeryo, ni nsu na ekanyeryo yeeyo. Nto ekanyeryo eyo
ennimusuwanyeiha mutthu, vakhala wira yoolempwa mwa
Yoolempwa.

37 Ntoko Yohani saahimmye awe, “Miyo ka nsu na ole
onikhuwela mothakoni.”

Awo khwira, “Nyuwo mwa Mesiya?”

38 Owo khwira, “Miyo nkihiyo Mesiya. Masi miyo ka nsu na
ole onikhuwela mothakoni, ntoko profeta Yesaya sihimalyawe.”
Owo aaniwerya wiisuwanyeiha mmansawe voowooneya.

39 Nto vano, nto, mwa yeeyo, ninniphwanya wira Muluku,
okathi wothene, khonatoko orukunxa enamuna Awe yo wira
etthu p’itthu. Owo khokhanle orukunuwaka. Muluku onniira
sothene enamuna emosaru, okathi Owo—Owo onikhalihaawe
mweettiheryo Awe vamosa.

40 Ntoko saahimalyaka ohiyu uwo, Owo iirale ethanlelo
emosa, mutthu aahaana woopowa ni Ephome yoomwaraxiwa
ya Ole oohittheka. Hiyo ninneehereryaka itthu sothene
sikina, wira mutthu oopowe. Hiyo niheehererya omuroiha
nipuro nimosa naatenke ahu epooma, Napukutonosoori
aahiira. Nto awo yaahimuteka namukattha, Nimurodi
aahiira. Awo yaahikhalana nlamulo. Ni annikhalanaka ipa
m’okokhorela-mo. Annikhalanaka ikereja. Annikhalanaka
mitthenkeso. Annikhalanaka iyettiheryo sa osoma, iyeettiheryo
sa miromolelo, ephavelaka omuroiha mutthu wa Muluku.
Eyo, khula emosa, yoovonya. Kweekwe enoovonya. Entthikela
elukamaka Ephome yoomwaraxiwa!

41 Enamuna ya Muluku wira etthu p’itthu enihimmwa
Mmasuni mwAwe. Ni Masu ala ti wisuupulula wothene wa
Yesu Kristu, hat’etthu yo waacereriwa-Mo wala okumihiwa-
Mo. “Ole onrowa wira,” Bibilia ohimmye wira, “mpantte awe
onookumihiwa Muliivuruni mw’Ekumi ya Mwaapwittipwitthi,”
owo aacererya-ru etthu wala akumiha-ru etthu mwa Yaawo.
Mukupali paahi enamuna Awo alempwe aya.

42 Bibilia khammutthuna hata mutthu wira ataphulele Yaawo,
Muluku ti mutaphuleli Awe Mwaneene. Owo ontaphulela Awo
airihaka ele Owo ohimmye awe wiiraneya. Eyo ennimaliha
mwaha. Vakhala wira Muluku oohimya, ni ohiira, ti yeeyo tu.
Khontthuneya hata mutaphuleli. Bibilia ohimmye wira, “Owo
kahiyo ootaphuleliwa voomeekha.”

43 Enamuna ya Muluku yo wira! Kweekwe oororomeleya
wa ekanyeryo Awe yooveleelihiwa, Owo aatthanre ni nsu
Nawe; imaara sothene, khula okathi, Muluku onveleelihaawe

ekanyeryo mulaponi. “Vano Muluku khoniira hat’etthu,” Bibilia
oohimya, “mpakha toko Owo owooniherya arumeyi Awe
maprofeta.” Vano eyo, nyuwo. . . Vakhala wira eyo yoovonyeya,
weeso ekina ya yeela yoovonyeya, moone. Owo khaniira etthu
mpakha Owo wooniherya.

4 Ni namoona owo, profeta, ohaana osuwanyeihiwa, wira
enlaleeryawe, nimphwanya Mothakoni 12:6, wira etthu
enihimyawe enniiraneya. Vano, mwaamini. Masi yaahiiraneye,
weeso muhaamini. Ni ehaana okhala yeeyo, Yawawe...
Khivancala moota xeeni owo onihimyawe, ni ela khunairaneya,
ni enakhale-ru exeeni; yaahikhale voolikana ni Masu, weeso
nlelo ti yoovonyeya. Ehaana okhala ni Masu. Ehaana oheliwa
oratteene ni Masu wa ekanyeryo ya okathi yoowo, okathi awo
ankhalaya.

45 Vano, ela yaahilaiheriwa ni Muluku, wira Owo aamurowa
owoopola atthu Awe ni moono wa ikuru. Vano, okathi Masu ala,
Owo khaamwiitthanne namukuttho, Owo khaamwiitthanne
rabbi, Owo khaamwitthanne mukhulupale. Owo aamwiitthanne
makampuusi a ipwittipwitthi, omwaako wu, profeta
namatthyawa, ooyariwa, ootthokiheriwa khalayi ene ahaatthuna
muteko awe.

46 Nyuwo mwaawiiwaka atthu atthunaka okhala ela, ele,
wala ekina, etthu, nwehe paahi, Muluku khonaavarelaka
muteko. Muluku aahaana omutthara Moise, wira amphwanye.
Owo aahaana omutthara Paulo, wira amphwanye. Owo. ..
Ti mutthu ohintthuna wira, awo Kkhantthuna itthu; vano
Muluku onimukuxa mutthu yoowo, ohintthuna wira, wira Owo
ooniherye ovuwa Wawe ni yeela.

47 Vano nwehe. Khula—khula ekanyeryo y’ekeekhai tthiri
yooveleelihiwa ni Muluku entthariwa ni nsu. Vano nwehe
va, yoosoma ti e...ekanyeryo ni nsu. “Awo yaahaamini-
ru nsu na ekanyeryo yoopacerya, nto animwaamini nsu na
ekanyeryo yaneili.” Vano, ekanyeryo yookhalana nsu. Nto, vano,
khula ekanyero y’ekeekhai enveleelihiwa okhuma wa Muluku
yookhalana nsu, ni nsu nlo nihaana olavula voolikana ni Masu
anvaheriwa nihiku nenlo, vekeekhai.

48 Nsu narwa, nsu nimosaru na khalayi na yeele ya khalayi. . .
Nyuwo moona ekanyeryo, kiireke, nto ekanyeryo mutthu owo
ompakaawe exikola yeele ya khalayi ya muupuwelo, nto
munoowerya ohimya vaavo vo, “Eyo khekhumme wa Muluku,”
yatthikela-ru esuwanyeihaka exikola emosaru yeeyo ya khalayi
ya muupuwelo. Khenatoko orwa. Khenatoko orwa. Yaamukhala
yoovirikana ni mutthokiheryo wa Muluku.

49 Ehaana okhala etthu ya naanaano. Ehaana okhala
etthu atthu ahinsuwelaya saana. Yookhalana e...ahiiso
khiyaarowa oveleelihiwa. Khentthuneya oveleelihiwa, yakhala-
ru exikola yeele ya khalayi ya teyoloxiiya. Ehaana okhala etthu

yoovirikana, nnakhala vo ehaana osuwanyeihiwa Mmasuni,
wira ti ya nihiku nenlo. Moone, iyeemereryo sa Masu a Muluku,
ehaana okhala yeeyo. Khiyaavo evonyeryo mwa yeela. Ehaana
okhala Ekeekhai; ehaana olipiheriwa ni Muluku, Ekeekhai. Ni
mutthu onlavula yeela ohaana okhala oolipiheriwa ni Muluku,
wira akhale namoona a Muluku, ahiiso ti yoovonyeya; awo hata
khani—hata khanoona, nnakhala, nnakhala khanaamini.

5  Tkanyeryo si—sinkhuma wa Muluku. Ekanyero entthara. ..
Ahiiso, nsu nintthara ekanyeryo nihaana okhala nsu na Muluku
nilavulaka okhuma mwa Masu, a okathi yoowo. Munniiwa
saana?

51 Muluku onnivaha ithoonyeryo. Owo oniirela exeeni yeela?
Kweekwe onnivaha ikanyeryo! Owo aahaahimeerya wira ti
mwa yeela yaarinaya omphavela Owo, ikanyeryo. Muluku
onnivaha ikanyeryo wira aavare murima atthu Awe. Vano
nrowe nisome yeela, oratta-ene. Moone, ikanyeryo sinvahiwa
wira saavareke murima atthu. Okhala wira, okathi ekanyeryo
yooveleelihiwa okhuma wa Muluku envaheriwaya, Muluku
oolikana wira alavule. Muluku oolikana wira alavule, okathi
ekanyeryo evahiwaaya. Vakhala wira enkhuma Wirimu, ti ya
Muluku, ni Muluku oolikana wira alavule ni Owo omphavela
waavara murima atthu.

52 Ni Masu ammurweela profeta Awe. Ni profeta
onsuwanyeihiwa ni ekanyeryo owo onooniheryawe, vano nto
owo onrweela Masu ni Masu animooniheriwa. Eyo ennimaliha
mwaha; khentthuneya hata otaphuleliwa. Muluku ootaphulela.
Moone, ti yoolikanaxa ntoko sinweryaneyaya okhala.

53  Vano nwehe, Muluku onnivaha ikanyeryo wira aavare
murima atthu.

5 Va, etakwarikhwa yaavarela yaari ekanyeryo wira envare
murima profeta; etakwarikhwa yaavarela. Moise aari, wiithela
wa mothakoni, asukihaka ipwittipwitthi sawe, makampuusi
mutokweene a ipwittipwitthi, a miyaakha miloko mithanu na
miraru, ireru soorakama; arowaka, akhuruwelaka mphito wa
khalayi owo aalimalenle awe, voosiisu omosa wooviha, khino.
Vano nto, naanaanoru, etakwarikhwa khunavarela Mooro,
nto etakwarikhwa eyo khiyaavya. Ahe, eyo yaari yootikiniha
voomalela.

5%  Vano, Moise oryeene nasiyensiya, yeeyo, owo aaxuttihiwe
awe mwa osuwela wothene w’atthu a wEjitu, ni awo yaari
anasiyensiya aalupalexa waavikana ale nrinaahu olelo; tivo
akhalaka nasiyensiya, yaakhala ntoko wira owo aarowa ohimya
wira, “Vano kinrowa woona muthinto xeeni wa ma-...ya
kiimika otatheliwe mataakhuru ale, mwiri ule khompaheya.”
Moone, owo aattamenle-ru mwa enamuna ya siyensiya, Ela
khiyaarowa olavula ni yoowo.

56 Ni ti siiso olelo, okathi omphavelaahu waattamela ni exikola
ni osoma, mwa enamuna ya siyensiya, munoonvonya Muluku
imiilya emilyawu. Mwaattamele eyo ntoko Moise, ni ixapattho
sawe sooruliwa; owiiyeviha, wiiyeviha.

57 Nto, vano, yaahikhala ekanyeryo wira emukuxe murima
profeta. Vano, vale, ekanyeryo eyo yaahaana okhalana nsu. Nto
okathi nsu nle nilavunle aya, Ela yahaakhanle Yoolempwa,
miyo nkikupanli wira profeta aamwiiwelela. Masi nwehe
moota nsu naakhanle aya na Yoolempwa naahoolale ekanyeryo,
yaahooniherya wira aari Muluku, maana Owo iirale, “Miyo
kihiiwa wiipulela w’atthu Aka, ni kinnimuupuwela natiri Miyo
kaamanenle aka.” Moone, ekanyeryo, vano nsu na Yoolempwa
ottuli wa ekanyeryo.

58  Vano eyo enooniherya oratteene etthu kimanlyaka ohela
ntoko mulipiheryo. Ehaana okhala ekanyeryo enkhuma wa
Muluku, ni, yakhala vale, nookhala nsu na Yoolempwa ottuli
waya, wa natiri a nihiku nenlo. Kahi exikola yeele ya khalayi;
marabi ni itthu siiso yaasomme aya muxikola, wala sothene,
okathi wothene, okathi wothene, anamukuttho, ni sikina. Masi
ela etthu ya naanaano, ni ti Yoolempwa, owo natirii; ni ekanyeryo
wira envare murima profeta.

59 Vano nto, Owo khwira vano, owo ohinatthi okhuruwela
iwe, owo aahaana okhalana etthu wira ailipiherye mwaneene
okhala profeta, moone, awo ehinatthi omwaakhela. Khwira,
“Awo khanrowa waamini wira Apwiya aakikhumelela.”

60  Khwira, “Vano, Miyo kinimoovahani ithoonyeryo piili wira
mpake, nto eyo enimwaavara atthu murima. Nto okathi atthu
anvariwaaya murima, nto mwaalavulele moolumo ala, ‘Miyo
ka Muluku a Abrahamu, Isakhi ni Yakope, ni kinnimuupuwela
natiri Aka.” Ni Miyo kihoorumani wira mwaavuluxe, ni Miyo
kinookhala ni nyuwo.”

61 Nyuwo mooweha ekanyeryo awe yoopacerya? Owo
aahikhalana mithinto sothene sa mitakiheryo saya. Atthu
othene yaahiphavela oriha enowa. Eyo ti...Eyo yaahikhale
ele atthu aniiraya voolimaleleya, nkisuwenle exeeni, moone.
Munnona? Masi muthinto xeeni wa nsu awo yaarinaaya
ottuli wa yeela? Hat’etthu; nsu na wEjitu na molumwenkuni.
Nnakhala vo awo yaaniwerya opaka ekanyeryo, masi khayaarina
nsu ottuli waya, wira nilipiherye yeeyo. Masi Moise aarina
SIISO ANIHIMYA TAPWIYA. Eyo ti yaari evirikanelo.
Anamatakiherya vookiserya yaahikelela ohoolo okathi munci-
ene, masi vookiserya eyo yaahimalamala.

62 Moosuwela wira Bibilia ohimmye wira eyo yaamwiiraneya-
tho mahiku ookiserya? “Ntoko Yane ni Yampere yaanvaanyihale
aya Moise, siiso atthu oopahuwa akhili vanaasiwa Ekeekhai.”
T’ani okhanle Ekeekhai? Yesu Kristu ti Ekeekhai. Munnona?
“Oopahuwa akhili vanaasiwa Ekeekhai.”



10 NSU NOOLAVULIWA

63 Vano Yehova aarowaka olavula ni Masu Awe oolaiheriwa.
Owo ohaana nto omukhaliha profeta ola oolikana wira
aveleelihiwe. Okhala wira, kweekwe eri mwa enamuna Awe yo
wuupuwela, enamuna Awe yo wira, khula okathi onimuruma
profeta Awe ni Masu, ni onnimulipiherya profeta.

6¢ Emaara ekina, ela ekanyeryo yoolaiheriwa. Profeta,
mwaneene, ekanyeryo. Bibilia ohimmye siiso. Sooniwaka
wakathi ovira, ni nto woona orwa...Mmukuxe wahala a
Bibilia, mmusome. Khula okathi munoonanyu ovira wa okathi
munci-ene; masi okathi ooniwaawe profeta okhumelela, yaari
ekanyeryo ya olamuliwa. Muluku aarowa olamula olumwenku,
okathi Owo. . .ahiiso nloko, wala atthu, okathi ooniwaawe
profeta orwa. Koolaleya mutthaka wa yeeyo, nyuwo alipa a
ifiita munnuupuwela, e. . . Ethoonyeryo Yekeekhai Ehinicaliwa.
Awo kweekwe khancaliki, awo kweekwe anniira, masi yaari
ethoonyeryo ya olamuliwa waarwa.

65  Vano Masu Awe ammaliheriwa mwa nsu Nawe. Ele Owo
onlaiheryaawe, vano Owo ommaliherya Masu Awe ni nsu.

66  Orwa wa profeta ekanyero ya olopola wira olamuliwa ori
vakhiviru. Kweekwe t’inkhalakaya. Mukihiye kihimye emosa
paahi.

67  Nkanweheni Nowe akhumelelaka wookiseryani, mahiku a—
mahiku a olumwenku wa mutaseke, profeta alaleeryaka. Yaari
exeeni iyo? Olamuliwa waahimana naanaanoru nuumala.

68 Moise aahirowa wEjitu, profeta oolipiheriwa ni ithoonyeryo
sa profeta. Exeeni yaakhumelenle? Olamuliwa waahimana Ejitu
voottharelana naanaanoru.

69 Eliya aahirwa vanlakani, profeta, ni aahimulaleerya Akhabi
ni elapo ele. Exeeni yaairaneiye? Olamuliwa waahimana
nuumala. Khweeli.

70 Yohani Mpatisa aahirwa, ntoko ekanyeryo. Owo aari
profeta. Owo aari ekanyeryo-profeta aarwiiye mulaponi. Awo
yaanisuwela, okathi owo aarowaawe orwa, Mesiya aamulavula,
nuumala owo. Yaahaana okhala, okhala wira, waakuxa o—
waakuxa ale oothanliwa.

1 Ela eri wira yaavare murima ale oothanliwa ankhuma,
ntoko mahiku a Nowe. Ntoko mahiku a—a Eliya, atthu
ikonto thanu na piili wala imiya thanu na piili, enakhaleru
exeeni, yahaakhunne makutha aya, wira yiitthaneliwe ota.
Yohani owiitthanaka ale oothanliwa, ni khunvaha Kristu
okathi Owo orwiiyaawe, khuvaha ekereja awe, khwira, “Miyo
kihaana ovukuwa, Owo ohaana wuunnuwa, okhala wira,” owo
khwira, “Miyo ka nsu Nawe paahi, kinkhuwela mothakoni,
‘mulokiherye ephiro ya Apwiya.”” Nto Yesu aarwiiye enamuna
emosaru. Waakhaliha ale oothanliwa oolikana wira yiiwe nsu
na Muluku, ti yeeyo ekanyeryo y’oprofeta ekhalenlyaya. Oh,
nyuwo mwaatthara Mitthaka iya, owiiriha att-...omukhaliha



NSU NA EKANYERYO 11

ole oothanliwa oolikana. Kahi akina, khankhalakhala yiiwaka
ela. T’ule oothanliwa oniitthaniwa.

72 Nlaikha nle naaronwe vayi, oSotoma, naairale ethoonyeryo
eyo? Wa Abrahamu nnikhuru nawe. “Mukhale ota wa oSotoma;
onoorowa opaheya!” Munnona? Yesu aahilaiherya wira ela
yaamutthikela, moosuwela, emaara ekina, muSotoma mu. Vano
nwehe.

7 Eyo eniira exeenii? Eyo enimukhaliha ole oothanliwa
oolikana wa ntthyawelo na Muluku, ntoko okathi wa Nowe, ni
siiso.

7 Ni ela eniira exeenii? Emmulamula mulipa-oowaamini
a akhili, wira alamuliwe. Kweekwe enniiraka. Okhootta
omoreliwa ikharari, khiyaavo enihala woohikhala olamuliwa.
Tivo ela ennimwiiriha na—nakhili ni oohaamini okhala
oolikana wira elamuliwe. Okhala wira, awo aniira exenii?
Awo anoolamula ela.

75 Mwaha wa yeeyo aYuta yaakhuurale aya erutthu aya.
Mwaha wa yeeyo ephome yaakhwalanle aya opooma okathi
Titu, mukhulupale a anakhotto muRooma, aakenlyawe weiwo
ni ekhavalo, okhala wira awo yaarookhootta Erooho Yoowaarya.
Ohukhummwa waahaana orwa okhala wira awo yaaroonyemula
Yeeyo. Yesu aahaaleela, okathi awo yaamwiitthanne aya
Owo Pelizepuli, wira Owo iirale, “Miyo kinimoolevelelani,”
ettipiheryo khiyaapakiwe, “masi,” khwira, “okathi Erooho
Yoowaarya enrwaaya wira etthu emosaru, olavula nvirikanyaka
Yeeyo khenkhalakhala eleveleliwaka.” Nto nloko nle khinnatoko
oleveleliwa mwaha wa yeeyo. Ti yeeyo.

76 Olamuliwa wa ole oohaamini! Eyo eniheliwa vale mwaha
wa niwoko nenlo, wira envahe waarya mulipa-oowaamini, ni
epiphi wa ole oohaamini. Voolikana ntoko Nripu na Mooro
naaryaya; nlo naapaka waarya, wira olapuweliwe muttetthe wa
natiri, ni epiphi w’ale yahaamini. Ikanyeryo sa Muluku kweekwe
siniira yeeyo, sinriipiha maitho a ole oohaamini, ni sinvaha
woona ni waarya wo weetta wa mulipa-oowaamini. Ti yeeyo Eyo
eveleeliheriwaya.

77 Yoolaleeriwa ela y’eprofeta yakhala y’ekeekhai, yoolaleeriwa
y’eprofeta ya profeta ti y’ekeekhai ni enniiraneya, nto t'ulopola
wa Muluku. Vano Mothakoni 12:6, ninniphwanya etthu emosaru,
Yoolempwa.

78 Bibilia olempwe ni axilopwana ala. Vano hiyo nasomaru
mwa Petru Aneili 1:21, Enihimya wira, “Axilopwana a khalayi,
yeettihiwaka ni Erooho Yoowaarya, aamulepa Bibilia.”

79 Nave-tho mwa aHeperi 1:1, mwa vaavo naalavunle ahu ohiyu
owo, “Muluku, khalayi ni inamuna sinci-ene aahaalavuliha
axitiithi ni moolumo a maprofeta, mahiku ala ookiserya mwa
Yesu Kristu, Mwan’Awe.”

80  Nripu na Mooro, ekanyeryo; nsu. . .ahiiso n—nsu naarowa
olavula. Nripu na Mooro vatakwarikhwani, naari nsu
noosuwanyeya wira Muluku aatthuna olavula.

81 Nwehe voowooneya vano, muhihaleele ela. Okathi Miriyamu
aamutheiye awe murokor’awe, Moise, ni owo aari profeta
muthiyana okathi aamutheiye awe, nto Muluku khukhuruwa
Munripuni mmwe na Mooro, Moise aahisuwela wira Muluku
aahilikana wira alavule. Yaari ekanyeryo. Ni nsu naatthara,
niirale, “Nyuwo khamunimoova Muluku?” Khwira, “Khaavo
mulaponi onlikana ni murumeyi Aka, Moise.”

82 Aahiira siiso okathi awo yaavennye-aya khwira wira
yaahikhala...Okathi Datani ovennye-awe, ni okathi Kore,
ovirikanya wawe, “Aakhala-tho axlilopwana oowaarya
woohiyani nyuwo. Nyuwo munuupuwela wira muri meekhiinyu
munikhuruni.” Muluku aamurumme Moise wira avare muteko
ole!

8 Nto okathi awo atthunne aya ophwanya nikhuru
nikina wira arowe ni yaawo, wiipakela mutthenkeso, Owo
iirale, “Mwiivalaanihe. Miyo kinimwaahukhumu paahi.
Miyo kinimwaapwetexa tu,” ni Owo aahiira. Olumwenku
waahaakuxa.

8¢  Vano ninniphwanya wira eyo kweekwe enkhalaka enamuna
ya Muluku. Nripu na Mooro ninthoonyerya wira Nsu nihanle
olavula. Oh, Texas, moota xeeni mukhanlyanyu okhalaka
oohoona? Nyuwo nlelo munnuupuwela oHouston. Vano
nookhala Nsu nintthara ekanyeryo.

8  Moise, ekanyero profeta ya Isarayeli, aahilaiherya wira Masu
yaahilikana wira alipiheriwe.

86 Moota Masu a Muluku aryaaya oolikana, oratteene, khula
okathi! Voolikana ntoko Urimi Tumimi, ntoko saahimmye
aka, ohiyu owo. Urimi Tumimi aari iwe, ni voohikhala
wira ekanyeryo ele yaamurwa va Urimi ni Tumimi vale,
nsu khinaakupaliwa. Ehaana okhala ekanyeryo. Ekanyeryo
enlipiherya nsu. Ni nsu ninlipiherya ekanyeryo, wira enkhuma
wa Muluku. Nsu na ekanyero ti ninlavula “ayo” wala “nnari.”
Muluku akhootta-ru, nto Nsu nnihimya “nnari.” Ekanyeryo
yakhala vale, Muluku aahimya wira “ayo.” Nlamulo na Muluku
khinnarukunuweke. Naamuwerya okhala iwoora mwa yeeyo,
masi khinnarukunuweke.

87 Nkawehani, Yona profeta, nkawehani ekanyeryo eyo. Owo
aari mphironi arowaka oTarsi. Khupacerya orowa oNinive,
ni khukuxa e—ephiro ya oTarsi. Anci-ene yaahimulamula
Yona. Yona khamphwanela olamuliwa. Owo aari profeta.
“Mettelo a anaxariya anlipihiwa n’Apwiya,” nto owo khupacerya
ephiro awe orowa oTarsi. Ni hiyo nineererya omulamula
mulopwan’owo, masi Yesu khiirale.

88  Nwehe, Owo ohimmye wira, “Ntoko Yona saakhanlyawe
mmirimani mwa nankumi, mahiku mararu othana n’uhiyu,” ela
yaari wira ekhale ekanyeryo, “tivo Mwaana a mutthu ohaana
okhala vathi va elapo, mahiku mararu othana n’uhiyu. Ni nloko
nootakhala ni nooraruwa nimphavela ethoonyeryo, khanrowa
ovahiwa hata ethoonyeryo enkhuma wa Muluku, muupuwele,
masi ethoonyeryo ya Yona.” Exeeni ekhanle ethoonyeryo ya
Yona? Ohihimuwa. Ni nla nloko nenle na oSotoma, nooraruwa,
oraruwa wa muroohoni, ni-...niraruwelaka muroohoni
Ekeekhai ya Muluku, ninyemulaka Yeela. “Nloko nootakhala ni
nooraruwa ninoophavela ethoonyeryo, ni awo animwaakhela,
enrowa okhala ethoonyeryo ya ohihimuwa.” Nkawehani,
Yona. . .

89 Atthu ale yaari apakawu, ni eyo yaari yuulupale. ..Yaari
epooma ya nakoso. Muteko muulupale waari ihopa. Awo
yaaniveleeliha ihopa muttetthe wothene. Alopwana yaari atothi
a ihopa. Owo ti waari muteko. Ni awo yaahikhala apakawu,
awo yaakokhorela axinama ni amuluku a ethiru, nto khukhala
ootakhala saana.

9 Ntoko elapo ela vano, yoosareya ekhapa ni Hollywood, ni
inamuna sothene, hata muhina mwa ikereja. Ni nwehe etthu
eniiraneya. Vano, imaara sikina hata okuxiwa murima ni ekhapa
mukereja eniihaniwa ya vano. Vanweryaneya sayi elapo ela
okhala vathi va etthu ntoko yeeyo? Muniisiitthana aKristu, ni
wira mwa itthu ntoko seiyo, vanweryaneya sayi ela okhala?

91 Ntoko mpatthani aka ooreera murima, Jack Moore,
aahimmye awe, miyaakha sivinre, “Muluku atthuniherya-ru
elapo ela ovira voohicaliwa ni yeela, Owo ohaana, ntoko Muluku
naxariya, waahihimuxa Sotoma ni Komora, ni waavekela
muswammaha mwaha wo waapahasa.”

92 Nyuwo moolamuleliwa olamuliwa. Khiyaavo enamuna
ekina yo okupali. Mulepe mBibiliani mwanyu. Koopacerya
wuuluvala. Moone ela yaahirowe woolamuliwani. Kakhala-ru
ekumi yoolekela vootthuneya, kinimoona, okathi wootthuneya.
Miyaakha sikina vakhani-tho sinooruuha.

93 Yona. Othene aya yaammesa, ntoko othana eriyari, nto
va onoorwa muluku a mphareya, nankumi, atthyawelaka
mukerekhere khumwaamula profeta mukerekhere. Ethoonyero
xeeni!

9% Muluku aahinvaherya profeta Awe, ni mutthaka. Vano
awo yaahoona ekanyeryo, awo yaahaamini ekanyeryo, vano
mutthaka t'uvi? “Murukunxe murima!” Nlo ti nsu na ekanyeryo.
Nsu na ekanyero ti, “Murukunxe murima, ahiiso muhina
wa mahiku miloko mixexe nyuwo munoopwetexiwa.” Awo
yaahisuwela voophiyerya wira erukunxe murima.

9% Yesu ohimmye wira, “Awo anoolamula nloko nla, okhala
wira awo yaahittharuwa ni olaleya wa Yona; muulupale
onvikana Yona ori vaava.”

9% Nsu naari, “Murukunxe murima, ahiiso muhina mwa
mahiku miloko mixexe munoopwetexiwa.”

97 Yohani profeta, akhumelelaka, ekanyeryo ya okhumelela
wa profeta, saavinre aya miyaakha imiya xexe ohikhanle hata
profeta. Awo yiira akhalanne anaakhili othene. Kinnitthokelela
paahi evitikavitika xeeni awo yaarinaya! Miyaakha imiya xeexe,
nnakhala profeta, masi okathi waahikhuveela waarinaaya
Mesiya orwa. Vano, Yohani aari ekanyeryo, ory’ene profeta, wira
Mesiya aahilikana wira alavule, nsu na ekanyeryo; okhala wira,
mwa Malakhiya 3, hiyo ninniphwanya, “Miyo kinoomuruma
namitthaka Aka ohoolo Waka.” Eliya aahaana orwa ohoolo
wAwe, nto Eliya aahirwa. Yohani, ni erooho ni owerya w’Eliya,
aahirwa khwiira siiso ntoko Soolempwa saahimmye aya, vano
awo khiyaasuwenle saana. Yoolempwa enihimya siiso. Owo aari
ekanyeryo, ekanyeryo ya profeta, wira Mesiya aarowa olavula.

98  Profeta ole, asuwelaka eyo saana, mpakha owo wira, “Vano,
ookhala Mmosa eemenle eriyari anyu, naanaano va. Mesiya
yoowo ommuhimyaaka, ori eriyari anyu. Miyo nkimphwanela
otaphula ixapattho Sawe. Owo ti Ole onrowa opatisa ni Erooho
Yoowaarya ni Mooro. Miyo kimpatisa ni maasi, wa orukunxa
murima, masi Owo onookhala nuumala miyo. Owo ori eriyari
anyu naanaano.”

99 Nihiku nimosa owo khumoona Mmiravo mmosa arwaaka,
akhuruwelaka. Owo aahoona Nripu nle na Mooro, mwa
mukhalelo w'Epompa, ekhuruwaka okhuma Wirimu; Nsu,
niiraka, “Ola Mwan’Aka onimphentexaaka, mwa Yoola Miyo
onnikisivela okhala.” Nniira, “Mwa yoola Miyo onnikisivela
okhala,” verpu paahi ohinatthi ativerpiyu, tivo etthu emosaru.
“Mwa Yoola Miyo onnikisivela okhala,” wala, “mwa Yoowo Miyo
onkisivela okhala,” khenvirikana. Nwehe, “Miyo onnikisivela
okhala mwa Yoowo.”

100 Yohani khwira, “Miyo kinnikhalela onamoona wira Ole
okihimenrye mothakoni,” kahi oseminaariyu, “mothakoni,
iirale, ‘Mwa Yoole munrowanyu woona Erooho ekhuruwelaka,
ni ekhalaka, amen, ‘Owo ti Ole onrowa opatisa ni Erooho
Yoowaarya ni Mooro.” Ni kinnikhalela onamoona wira eyo
Ekeekhaii.”

101 Yaari exeeni iyo? Profeta ole aari ekanyeryo wira Mesiya
aahilikana wira alavule.

102 Mesiya aari exeenii? Mesiya aari Masu, voomalela. Owo
aari omalela wa Muluku. Maprofeta yaari Waarya vakhani
woophanima. Masi mwa Yoowo waari Waarya iwe wothene,
waari mwa Mesiya ola, maana Owo aari Muluku oowooniheriwa,

ookhalihiwa Emanuweli, Muluku eriyari ahu mw’erutthuni ya
mutthu.

103 Mesiya aahilikana wira alavule. Ni nwehe, Bibilia onihimya
wira, “Masu a Apwiya animurweela profeta.”

104 Vano va eemenle Yohani, Yesu ohimmyawe wira aari
“profeta muulupalexa otonko okhala.” Yesu ohimmye siiso,
Matewu kapiitulu 11, “Mwaaronwe woona exeeni, mulopwana
onttikinyiwa ni ettheku yothene, muromolelo ola onihimya
wira, ‘Miyo kinimoovahaxani; mwiire ela’? Kahi Yohani!
Nnari, nnari. Mulopwana okhanle osukhummwaka nno ni nno,
oowookiwa? Nnari, owo aari profeta oowali, oolipa murima.
Mwaaronwe omoona mulopwana othene aawanre saana ni ikuwo
sa enamukuttho?” Ni Owo iirale, “Nnari, awo ankhala mampa a
mamwene. Awo anaatheliha amiravo, anaapecari anamwane, ni
waavitha atokweene. Owo ti muthinto. Awo khansuwela etthu
ya Xoowa onvariwa ni matata oomaili. Vano mwaaronwe woona
exeeni, profeta?” Owo khwira, “Onvikana profeta!” Vekeekhai,
owo aari namitthaka a Waataana, aahilaiheriwa ni Muluku
oveleelihiwa.

105 Ni nwehe va, Yohani eemenle-ene mmaasini, apatisaka,
airaka, “Owo onimoorwa.”

106 Ni va ari Masu, kahi-tho Wirimu, masi oowiipaka
erutthu. Masu ti erutthu, exeeni eniiraneya nto? T’evi
ekhanle eyeettiheryo ya Yoolempwa ya Muluku? Masu
yaamurweenle profeta, mothakoni mmwe, mutankini mmwe.
Masu yaamurweenle profeta.

107 Yohani khuweha osulu, nto owo khwira, “Kinnitthuna
opatisiwa ni Nyuwo.”

108 Nto munn’aka oophentiwa, mutokweene, Totori Davis,
ekereja Patista Misionaariya, okipatinse mowaaminini
w’eKristu, vakhala wira owo ori vaava ohiy’ula, nkintthuna
omunanariha. Okhala wira, owo onkhala wenno oTexas, t’a nno
oDavis Mountains. Masi kinnuupuwela hiyo nivaanyihanaka
mwaha wa yeeyo nihiku nimosa, ni miyo mmiravo saana. Nto
miyo khwira, “Eyo kheniiweya oratteene, Totori Davis.”

109 Owo khwira, “Yiiraneiye, okhala wira nto Yesu aahimpatisa
Yohani, vano nto Yohani khumpatisa Yesu, okhala wira Yohani
iira ahipatisiwe.” Eyo khiyaakhala ntoko yoolikana wa miyo.
110 Kitthikela kilipelelaka, kiwehaka, kitthunaka osuwela.
Miyo nkaahimya etthu ya yeeyo, masi nihiku nimosa Apwiya
yuupulunle aya.

11 Vano nwehe etthu Yesu ohimmyawe. Yohani iirale, “Miyo
kinniphavela opatisiwa ni Nyuwo, nto Nyuwo munrwa wa
miyo?”

12 Yesu khwira, “Muhiye ekhale siiso, okhala wira
onninitthuna weettela exariya yothene.”

113 Yohani aahimusuwela Ole Owo aaryaawe. Vale ari ahooleli
aili a mulaponi, ahooleli aili a ekereja, Muluku ni profeta Awe,
yeemelanse vamosa. Vano, nwehe, awo yaahaana osuwela.

114 Yesu ohimmye wira, “Muhiye ekhale siiso, ti yeeyo,
masi vanninitthuna hiyo omaliherya exariya yothene, Masu
oolaiheriwa.”

115 Mukuttho waahaana orapihiwa ohinatthi ovahereriwa.
Yohani aampatinse Yesu okhala wira Owo aari Mukuttho.
Munnona? Mukuttho waahaana  orapihiwa  ohinatthi
ovahereriwa. Aaheetta mpakha vale, nto Mukuttho
khurapihiwa, vano nto Owo aahivahereriwa oratteene. Owo
khwira, “Owo Mwaapwittipwitthi a Muluku.”

116 Owo aahiwela mpakha okerekhere w’ephareya, nto va
khurwa Erooho ya Muluku emurweelaka Owo, khwira, “Ola
Mwan’Aka onimphentaaka.” Moone, Owo aahooniheriwa nto
v’atthuni. Masi Mukuttho ohinatthi owerya ovahereriwa,
waahaana orapihiwa toko; nlo naari nlamulo na Waataana Wa
Khalayi. Vaareera.

117 Mesiya aatthuna olavula, okhala wira va yaari ethoonyeryo
ya profeta. Ni okathi awo amoonlyaya profeta ole okhumelela
vanlakani, saavinre aya miyaakha iye imiya xexe ehirina mmosa,
awo yaahisuwela, nsu noottharelana aari Mesiya.

118 Vano nyuwo anammusoma Bibilia muupuwele saana mwa
minuutu vakhani. Ewehaka mukhalelo awe, awo yaavonnye sayi
omwiiwa? Awo yaavonnye sayi osuwela wira ole aari yoowo,
Yohani? Mukhalelo Awe waahisuwanyeihiwa, erooho awe ni
mukhalelo saahisuwanyeihiwa wira aari Eliya. Vano nwehe
erooho xeeni. Vano, owo aari Yohani Mpatisa, masi erooho ya
Eliya yaari mwa yoowo.

119 Nwehe, toko, Eliya aari mutthu aasiveliwa ni mothakoni.
Munnona? Ni Yohani aari mutthu mothakoni.

120 Ni Eliya aari mutthu aapwapwenle mweettiheryo ole wa
mutthenkeso, nihiku nle, ni sothene owo aarinaawe. Siiso aahiira
Yohani, “Nyuwo nloko na ivili. T’ani owiixuttinheni otthyawa
oviruwa? Muhipacerye wira, ‘Miyo kihaana ela, ele, wala ekina.’
Muluku onniwerya ni maluku ala waavenxa aana a Abrahamu.”
Munnoona mikhalelo miili?

121 Ni nkanweheni Eliya, owo aahaapwapwela maYesapeli ale
othene a wiitho woopintariwa a mahiku awe, athiyana ale
oohifayi. Yohani iirale exeenii? Etthu emosaru, ni Herotiya.
Oowalili aya, yaari niwoko na okhwa waya.

122 Nkanweheni Eliya, vaamanlyawe ovara muteko ole
muulupale, owo aahikhala oowiiniwa murima, khukokhora
vale khuvekela wira Muluku amukuxe. Yohani iirale etthu
emosaru, hata aahikokhora vale khwaaruma awiixutti awe,

khwira, “Murowe mwamukohe Yoowo. Owo ti Yoole wala
nimulipeleleke mukina?” Yesu aahisuwela eyo.

123 Owo aari Eliya. Owo waahaana okhala mukhalelo awe. Owo
aahisuwanyeihiwa voolikana ntoko Eliya saaryawe. Owo aari
mwa erooho y’Eliya.

124 Eri wira erwe vaara vathanu, erooho eyo t’iryaya, wira
erumeeliwe: Eliya, Elisewu, Yohani, Malakhiya 4, vano nto
w’aYuta. Mahiku ookiserya, hiyo nri ohiy’ula, erooho ya Eliya.
Nwehe vano.

125 Qlelo, kintthuna wira nyuwo mwaawehe maprofeta ahu a
Akhabi a vano olelo, anaatthuniherya maYesapeli aya omettha
maihi aya, opintari wiitho waya, waawara akaputtula, waavura
asikaro, khula etthu, “Ti yoolikana.” Awihu—maprofeta ahu a
Akhabi a olelo, anrowa ni ixikola saya, oolipa, eweettihaka nno
ni nno ni iyaminelo soopakiwa ni mutthu ni miromolelo. Exeeni
iyo? Maprofeta a Akhabi.

126 Hiyo nimmutthuna Mikaya mukina okhumelela. Wala ntoko
okathi wa Akhabi, okathi Eliya aarwiiyeawe vanlakani. Owo ti
yoowo, oolaiheriwa.

127 Oweettiheryaka nno ni nno, khula otthu awo antthunaya
orowa. Yaahiire vale, animwaahaaxa nno nipuro nlo, awo
anoorowa ni wiitakaiha ela ni nlelo okhalana yawaya—yawaya—
ohimya waya oKristu.

128 Ahe, awo khanatoko woopowa, opacerya wene. Mukhalelo
aya ene onnooniherya. Munoowerya ohepa iwuuva vamwirini
va miiwa? Munoowerya ophwanya mawuryo vamaraponi?
Mukhalelo ene onnooniherya wira kharina nnaata ni Masu. Awo
anninyemula Yaawo, ni anniveeha Yaawo. Nave elempwe-ene,
“SIISO ANIHIMYA T’APWIYA, itthu iya sihaana wiiraneya,”
nto awo anootheya Yeela, anooveeha Yeela.

129 Khivanxankiha Yesu ohimmye awe wira, “Pwiyamwene
a Okuusini onoovenya ni nloko nla, mahiku ookiserya, ni
onimwaaphuka; okhala wira owo aakhumme wookiseryani wa
elapo, wira amoone mulopwana aarina yoovaha ya osuwela.”
Owo Kkhwira, “Muulupale onvikana Salomoni ori vaava.”
Vekeekhai. Salomoni aari, nihiku nawe, naari nimosa wa
mahiku maalupale. Atthu othene yaanaamini yoovaha ela
Muluku aavanhe awe, Salomoni ula, ni awawe—osuweliwa wawe
waahirowa mapuro othene. Ankhi hiyo atthu a mahiku ala. . .

130 Ni hiyo atthu a wAmerika, hiyo okathi wothene nineererya
ophwanya etthokiheryo ya nthowa ni komunismu. Va eri
etthokiheryo ya Muluku, “Murukunxe murima! Mutthikele
wa Muluku!” Mutthokiheryo khata? Vaakhanle wira awo
yaanikupali Ole paahi, hiyo naammuliyala komunismu.

131 Qkathi Isarayeli othene aaminni awe yoovaha ele Muluku
aavanhe awe. Vaakhanle wira Amerika aanvaha paahi e...

aamwaamini yoovaha Muluku onivanhe awe mahiku ala
ookiserya, Mwan’Awe, mwa mukhalelo wa Erooho Yoowaarya,
oohihimuxiwa mw’alipa-ookhwa, okhalaka eriyari ahu
voolikana ni natiri Awe. Vaakhanle wira naanittittimiha
Yeeyo paahi!

132 Eyo enrowa paahi wa ole Oothanliwa. “Okhala wira
khaavo onwerya orwa wa Miyo ehikhanle wira Atithi Aka
anoomuruuha. Ni othene ale Atithi akivahale aya, animoorwa.”
Eri paahi ntoko waala ipyo; iyo sinoomora, sikina epantte ela ni
epantte ele, masi wookhala waaliwa wa epyo, khula enamuna.
Enoohela mitathaari saya khula nipuro nikhanle. Sinoohela.

133 Nwehe, awo yaari va, ni ninnoona wira nihiku nle, Akhabi,
elapo yaahiphiyerya nipuro atthu ale a Isarayeli yiiraaya khula
enamuna ya itthu awo antthunaya wira, nave nlelo ahimyaka
okhala alsarayeli.

134 Moota Eliya aapwapwenle awe nloko nle, ni sothene saari
mwa yoowo, ni Muluku amulipiheryaka. Ni owo aari profeta.

135 Okathi vakhani ohinatthi orwa, siiso aahiira Yohani!
Owo aarimweetta wlsarayeli...Aatheliwe muthiyan’ola ni—
ni Hero-...ni Heroti, mwaara a munn’awe Filipe. Aaheetta
mpakha ohoolo wawe; owo khaakhweiha moolumo. Owo
khaamoova humu mmosa aarowa omoomola. Owo khaakuxa
hata ettikitti ya opatthana; ni Muluku paahi. Owo aari profeta
Awe. Masu yaari ni yoowo. Owo khaarina orowaka onvekela hata
pixipu wala matiyaakono. Owo aari oottikittheliwa. Owo aarina
Masu. Owo aaheetta mpakha ohoolo wawe, khwira, “Kahi ya
nlamulo omukuxa!” Ekeekhai. Owo khaainanela moolumo, wa
hata mutthu.

Athiyana ale ootakhala murima eraruwaka, yiiseettihaka
voohiloka!

136 Ntoko Amosi, okathi owo orwiiyaawe vanlakani, khuweha
iwe. Hiyo khaninsuwela hata otthu owo aakhumme awe. Wulu,
moota owo iiraawe awenhe-ene epooma ele ya oSamariya!
Ntoko maturista yiiraaya, sothene sooreera, ni alaleyi othene
oowiiwanana ni i—ilapo, ni wiiraana ni ilapo n’atthu othene, ni
nnakhala vo akhalaka mutampini! Maitho awe yaahiphunyeya,
muru awe wa ntari waahaarya, nto siiso owo khukhuruwa.
Owo Kkhaa...khaari ooweheyaxa, masi aahikhalana SIISO
ANIHIMYA T'’APWIYA.

137 Hiyo nimmutthuna Amosi vanlakani olelo.
Naammwaakhela? Vekeekhai nnari, voohivikana owo. Owo
aarwiiye-ru vanlakani, aampwexakasa khula mutthenkeso,
khula muromolelo, khula muthiyana oninwara kaputtula,
Yesapeli othene a maihi oometthiwa. Owo aamwaakhaliha
kapatti-kapatti. Awo yaammoomola, ni wira, “Namathipelela
ole a khalayi!” Masi owo aamukhalana SIISO ANIHIMYA

T'’APWIYA, okhala wira yoolempwa siiso. Muromolelo
omwaakhela? Nnari.

138 Owo khaarina hata mutthu wira akhaliherye eprokrama
awe. Epooma ela yuulupale, yooreera ya—ya ithaama, ntoko
Samariya saaryawe, awo yaamurowa omwaakhela mutthu ola
mwaamukhaani oohisuweliwa ahaarina ettikitti ya opatthana,
hata mutthu wira amukhaliherye, nnakhala etthu? Owo
khaarina hata mukhaliheryo. Owo khaarina hata ettikitti ya
opatthana, hata exikola aakhanlyawe okhumaka-wo. Masi owo
aarina SIISO ANIHIMYA T’APWIYA. Ni orwa wawe, ntoko
profeta, yaari ekanyeryo. Nsu nawe naakhumme wa Muluku,
ni eyo yaahisuwanyeihiwa mahiku a Yeropowamu a Neili. Itthu
sothene owo aahimmye awe saahiiraneya.

139 Vano hiyo ninniphwanya, nihiku nla ninkhalahu, otthikela
paahi wa nle. Arumeyi n’atthu, oowuuleliwa muru weemela
vapulpitu, ni e—Ehapari yooreera enikhala ettikitti ya yolya aya.
Awo animoova ohimya etthu, mutthu khata onimwaahela ota wa
ela, ele, wala ekina.

140 Ori Mutthu mmosa paahi onwerya wookumihani Wirimu,
owo ti Muluku. Ni munrowa okumihiwa sayi Wirimu,
mukhalaka ni Masu Awe? Ti yeeyo Owo ooveleehenryaweni.

141 Muupuwele, Bibilia onnihimya, mwa okathi ntoko saaryaya
mahiku a Eliya, nihiku nlo ntoko saaryaya mahiku a Yohani,
wira Malakhiya 4 onootthikela-tho elapo ya wvathi. “Miyo
kinoomuruma Eliya.”

142 Vano muhitakanxe eyo vano ni Malakhiya 3, “Miyo
kinoomuruma namitthaka Aka ohoolo Waka.” Ni, ole aari Eliya.

143 Masi mwa Malakhiya 4, Owo ohimmye wira, “Nihinatthi
ophiya Nihiku nuulupale ni noowoopiha n’Apwiya, okathi
elapo yothene enrowaaya opaheya ntoko ttukuttha, nto
anaxariya animweetta vasulu va ittuurwa s’ale ootakhala,”
eyo eMileeniyu, “Miyo kinoomuruma profeta Eliya.” Nto owo
onrowa wira exeeni? “Owo onoohokoloxa waamini wa aana
otthikela w’axitiithi arummwa,” otthikela Masu. Owo ohaana
okhala profeta. “Miyo kinoomuruma.” Owo onoosuwanyeihiwa
voomalela. Mukhalelo awe onrowa okhala mmosaru yoole
wa Eliya, voolikana. Mutthaka awe onrowa okhala voolikana
muliinyani mwemmwe. Owo onoopwapwela, okhera-khera.
Woohikhala opatthana, nnakhala wiiraana, hat’etthu, masi owo
onookhalana SIISO ANITHIMYA T’APWIYA.

144 Vano, muupuwele, sinnikhalaka mithinto sothene sa
makhuru anvenya ni wira, “Ela ekuwo ya Eliya, ni ola
mwiixuttiho w’Eliya.” Nikhuru nothene, mutthenkeso,
niniisooniherya ntoko nikhuru na Eliya, wala ekuwo ya
Eliya. Eyo kehiyo Yoolempwa. Muluku khonatoko ovara muteko
nnikhuru ntoko nlo.

145 Qkathi Eliya orwiiyaawe, ni Yohani Mpatisa, owaili aya
yaahipwapwela makhuru ni mutthenkeso. Awo khanairaseke.
Owo onimwaapwapwela, enamuna awo yiirale aya; Eliya ni
Yohani, oowaili. Kahi nikhuru wala muromolelo. Masi owaili,
mwa okathi aya, yaahipwapwelasa makhuru ni mitthenkeso.

146 Nto nuumala? Ekanyeryo y'okathi wa wookiseryani
vekeekhai enooveleela Nsu na okathi wa wookiseryani.
Eliya ohaana orwa vanlakani, mutthu ooreerihiwa ni erooho
yeeyo; mutthu a mutakhwani, ni siiso, ni oosiveliwa ni
yeeyo, ni onookela vanlakani wira alipiherye. Vano nwehe
etthu Yoolempwa enihimyaya vano, vano nto khamunrowa
wootothiwa, moone, ekanyeryo ya okathi wa wookiseryani ni
Nsu na okathi wa wookiseryani.

147 Muluku khonatoko ovara muteko nnikhuru, hata nipuro
mwa Yoolempwa. Owo onvara muteko ni mutthu mmosa, okhala
wira khula mutthu t’ovirikana ni mukina. Khula mutthu, ikatha
sahu suulupale ti soovirikana, iphula sahu ti soovirikana,
soowiira sahu ti soovirikana. Owo oimphwanya mutthu mmosa,
Owo okhanlyawe omuhelaka oratteene mo wiiraana mpakha
owo okhala Masu ale.

148 Mwaha wa yeeyo Paulo, owo iirale, “Wira kihiittottope
vasulu va Muupululo, koovahiwa namuhupi a Satana.”
Munnona? Matewu oolepa, Luka oolepa, Marku oolepa, othene
aya, masi, awo yaamutthanranse Yesu paahi ni khulepa itthu
Owo ohimmye awe. Masi Paulo aarina muupululo wa Ole Owo
aaryawe, moone, eyo t’itthu owo—owo oonale awe. Muupululo
awe waari muulupalexa, Owo aahimutthuniherya omulepa
Bibilia, ntoko Moise a Waataana Wa Khalayi. Mulopwan’ole
muulupale, Paulo, muupululo ole aarinaawe, owo aahisuwela
wira Yesu a Waataana Wa Naanaano aari Yehova a wa Khalayi.
Owo aarina muupululo wa Yeeyo, ni aahiwerya owooniherya
aHeperi, wa e...ni nave-tho a—aRooma, ni aEfeso, ni—ni
othene. Owo—owo oolepa iwarakha iye. Nwehe, vaamanlyaya
ekanyeryo Awe wiisooniherya, nto owo aahilepa iwarakha.

149 Mukhalelo ola wa orwa onrowa okhala mmosaru.
Khaninrowa okhala nikhuru. Onrowa okhala mutthu mmosa.
Muluku khonavareke muteko enamuna ekina woohikhala ni
mutthu mmosa. Vano, Eliya khaari nikhuru, Yohani Mpatisa
khaari nikhuru, awo yaari mutthu mmosa. Muluku, Malakhiya
4, khonihimya wira, “Miyo kinooruma nikhuru.” Iirale, “Miyo
kinoomuruma Eliya!” Masu khakhanle orukunxiwaka.

150 Vano, nwehe, ekanyero ya okathi wa wookiseryani ni Nsu
sinrowa orwa mwa enamuna ya Yoolempwa ntoko silaiheriwaya.

151 Nintthuna nisuwele ele enrowa okhala ethoonyeryo ya
woomalelani? Yesu oonihimeerya, mwa Matewu 24 ni 25.
Oonihimeerya, nave-tho, mwa Wiisuupulula, okhuma 6. . . ahiiso
1, mpakha va, ahe, kapiitulu 10. Vano Owo onoorwa kapiitulu 19,

Mileeniyu enkhalihiwa woorwaani Wawe, eettihaka ekhavalo
yootteela.

152 Enimoorwa, ekanyeryo ya okathi wa wookiseryani, vano
nwiriyane, nimalihaka, eyo enrowa orwa voolikana ntoko
Yoolempwa enihimyaya. Vano nwehe Nsu na ekanyeryo.

153 Vano, Yesu, mwa Luka 17:30, aahilaiherya ekanyeryo ya
okathi wa wookiseryani. Ekanyeryo yookiserya, aari Muluku
oowooniheriwa mw’erutthuni ya mutthu aawerya olamula
miyuupuwelo saari mmuupuweloni mwa Saara, muheemani
ottuli wawe. Ti yeeyo Owo ohimmye awe. Eyo t’ithoonyeryo
wira Owo aahilaiherya wookiseryani. Ju-...Owo aahimmye
wira yaarowa okhala exeeni? “Ela yaarowa osuweliwa mahiku,
mahiku ookiserya, okathi Mwaana a mutthu onrowaawe
wiisooniherya.” Wuupululiwa! Okathi Mwaana a mutthu
oniisooniheryawe, eyo enookhala ethoonyeryo mwa yeeyo Owo
onrowaawe wiisooniherya. Vano moone sinto Eyo khenihimya
yeeyo. Vekeekhai ennihimya.

154 Vano mwaamuwerya ohimya, wira, “Nnari, ela enrowa
okhala etthu ekina. Nnari, enrowa okhala oteka empa yuulupale,
yuulupale ela, wala ela, wala mukonselyo ekumeniku yuulupale,
wala etthu siiso”? Oh, nnari. Nnari, eri ota saana. Eyo eri epantte
ekina. Ti yoovirikanya ele Muluku ohimmyawe wira, ele Owo
aarowaawe wira.

155 Nwehe etthu hiyo enihimyaahu vano. Soolempwa sinoorowa
omaliheriwa voolikana, okhala wira nookhalana ethoonyeryo
ya oSotoma, mwa erutthu. Liini waatonko aya okhala atthu
othelana yaaworu, ohononeya ni itthu, ntoko sikhanlyaya
vano, “nloko nootakhala ni nooraruwa,” muhikhanlyanyu hata
otthukulaka etelevisawu anyu ehikhanle muthinto mmosa
wa etthu yoonanara, yoottakatta ya oHollywood? Ni atthu,
aniisiitthana aKristu, anoohiya orowa omuthukumanoni
wa mavekelo wira ekhale owaani yoonaka itthu seiyo. Eyo
enooniherya erooho xeeni eri mwa nyuwo. Khweeli. Ni
athiyana aniiwariha voolikana n’ale, ni alopwana animwaahiya
oweettiherya nno ni iwe ntoko ale aniiraya iwe. Ninrowa
okhaliha Hollywood ettharelo ahu, wala ninrowa waamini Masu
a Muluku wa yeela?

156 Nikhuru nimosaru nenlo ninoowerya woona Masu a Muluku
oolipiheriwa, nto awo aniira exeeni? Anootheya Yaala. Okhala
wira, awo ahookhwa, ahookhwa Voohimala. Awo khanakhaleke
akumi. Vaakhanle wira yaahitoko okhala akumi, awo kweekwe
yaamukhala akumi, Ehinimala. Masi awo khanakhaleke akumi.
Awo okathi wothene yaari ookhwa. Oh, siiso akhanleene
ookutthiwa, ni waamini ela, ele, wala ekina.

157 Yesu aawiirenle, “Nyuwo anawoothe,” yaawo, anamukuttho
ale nihiku nle. “Munwerya sayi ohimya itthu sooreera, okathi
yoowaatta eri mmurimani t’enlavula eyano? Mukiitthanaka

Miyo ooreera murima, ‘Rabbi ooreera murima, Mwiixuttihi
ooreera murima’?” Owo aanisuwela etthu yaari mmurimani
mwaya. Owo aaniwerya woona ele yaari mmurimani mwaya.
Owo aari Masu.

158 Bibilia ohimmye wira, “Masu a Muluku t’otepaxa
wiitha onvikana xoowa oniitha ninno-ninno, ni annilamula
miyuupuwelo siri mmurimani.”

159 Vano, ethoonyeryo eyo ya oSotoma yoohokolowa, mwa
erutthu. Ni vakhala wira sothene sinkhala voolikana voopuroni
enamuna saatthuneyaya okhala mwa erutthu, vano munwerya
sayi othanya ela, mmuruni mwanyu, wira ya erooho khekhanle
vaava okathi mmosaru? Ikhalelo sothene siri vanlakani. Ayo,
atthu othene anniiwanana, ya erutthu ti yoolikana; masi,
oh, mwa erooho, awo khantthuna waamini, okhala wira Eyo
enootepanya mwiixuttiho aya.

160 T,uka 17 ti ekanyeryo. Luka 17 ti ekanyeryo Yesu ohimmye
awe, wira, mahiku ookiserya, ilapo ni ikereja ni atthu
saarowa okhala voolikana ntoko saaryaya oSotoma, olumwenku
w’Amalapo, okathi vakhani ohinatthi opahiwa Sotoma. Ni
naamukhala nikhuru, noolattana, ntoko Abrahamu. Mutthike,
okathi Yesu iiralyawe, “ntoko saaryaya mahiku a oSotoma,”
mutthike moone moota waaryaya oSotoma. Owo aamusomme
Bibilia mmosaru hiyo nimmusomahu, Bibilia mmosaru, vano
mutthike ni nwehe ele yaaryaya.

161 Va naahikhala nikhuru noothanliwa, noowiitthaneliwa ota,
nikhuru n’Abrahamu, awo yaanwehererya mwaana oolaiheriwa.
aSotoma khayaamini etthu ya yeela. Ni aahikhala ookuttihiwa,
mempuru a mukereja oSotoma. Nkawehani Malaikha ale mararu
erwaaka wa khula mmosa a yaawo, nwehe ithoonyeryo xeeni
awo yoonihenryanse aya, vano munimoona ithoonyeryo xeeni
onkhalaahu-mo.

162 Vano, eyo t’enrowa okhala ethoonyeryo. Ni nsu na ekanyero
ninrowa okhala Malakhiya 4, “wira naahokoloxerye atthu
Waamini w’arummwa.” Vo eri ekanyero, vo nri Nsu, vekeekhai
voolikana ni Yoolempwa. Munnona? Ekanyeryo ti ekanyeryo
ntoko saaryaya oSotoma, Muluku oowiisooniherya mw’atthuni.

Ni Owo iirale, “Amwaar’inyu ari vayi, Saara?”
Khwira, “Awo ari muheemani, ottuli Wanyu.”

163 Khwira, “Miyo kinrowa woothotolani vootthariha okathi
miyo koolaihenryakani.” Ni Owo khwira. . .

164 Ni Saara, ottuli, ottuli Wawe, khwira, “Vaaweryaneya
sayli eyo wiiraneya, miyo muthiyana oowuuluvala, awo
mulopwana oowuuluvala? Ni sayi aiy’aka vate vale, mulopwana
oowuuluvala,” khwira, “hiyo hat’etthu siiso ni hiyo.” Khwira,
“Khivanweryaneya wiiraneya tu.”

165 Owo Kkhwira, “Saara ohoverenryeni yeeyo, ahimyaka
mmurimani mw’awe, ‘Vanweryaneya sayi itthu iya wiiraneya?’”
166 Ni Yesu ohimmye wira ele yaamutthika-tho. Vano,
muupuwele, Abrahamu  aamwiitthanne  Mulopwan’ole,
“Elohim,” Muluku. Muluku Owo aahaana wira okhanle.
Mwaha wa xeeni? Owo aaniwerya olamula miyuupuwelo, ni
Owo aari oolikana oratta-ene. Ni Elohim, Erooho Yoowaarya,
(kahi mutthu mukina) Mutthu mmosaru atthikelaka mukereja
ni aarowa wira etthu emosaru, eyo yaarowa okhala ekanyero. Ni
Nsunaarowa okhala, “Nwiihane etthikele Masu, muhokoloxerye
Waamini w’ana w’axitiithi.” Vo ti vari ekanyeryo ni Nsu.

167 Tkanyeryo voolimaleleya sinnikupaliwa, masi Nsu
nnari. Awo khinnaasivela Nsu, masi anookuxa ekanyeryo.
Voolimaleleya, awo anookuxa. Awo ennaasivela ekanyeryo,
okhala wira onaasivela oweha, ennaarukuneiha. Masi, Nsu, awo
khantthuna owi—wira. Muupuwele vano Nsu.

168 Mutthikele-tho Mmasuni. Ekanyeryo ya Yesu ya Mesiya,
voolikana ni Yesaya 35, “Ootuthunya onootupha ntoko etthove,”
ni sothene iya.

169 “Eyo yaari yoothamaleya!” Oh, awo yaahikupali
iyo. Eyo yaari yooreera. Awo yaanaamini iyo. Awo
yaanaamini ekanyeryo. “Rwaani, Rabbi, okereja waka,
hiyo nnimookhaliheryani voomalela. = Vekeekhai, hiyo
ninniwaaminini. Nyuwo mwa oothamaleya. Nyuwo mwa Rabbi.
Nyuwo mwa Profeta mmiravo. Nvolowe! Inamuna sothene sa
okhaliheryana! Ekanyeryo ti yoothamaleya.”

170 Masi okathi Nsu nilavunlyaya, khwira, “Miyo n’Atithi Aka
nri Mmosaru.”

171 Oh, wulu, awo khiyaawerya waamini Eyo. “Nyuwo
muniikhaliha Muluku.” Awo khiyaatthuna Nsu. Awo yaasivenle
ekanyeryo. Awo annisuwela eyo, awo yaahikupali wira yaari
ekanyeryo ya Mesiya, masi, Nsu, awo khinaasivenle Nlo.

“Miteko Miyo sinvaraaka nave-tho nyuwo munoovara.”
Nto awo yiirale, “Owo ti Pelizepuli.”
Owo khwira, “Nyuwo nloko na ivili.”

172 Oh, awo naanaananara Nsu nle. Awo yiirale exeenii? Awo
yaahoomola Nsu nlo eriyari aya. Awo yaahimoomola Owo.

173 Yesu ohimmye wira, “Vakhala wira awo animwiitthana
Mwiixuttihi a vatthokoni, ‘Pelizepuli, khatempe owiitthana
arumeyi Awe?”

174 Muupuwele, mwa Wiisuupulula 3, Okathi wa Lawotiseya.
Ola Lawotiseya; ethoonyeryo ya oSotoma ehaana orwa. Nsu,
“Mutthikele Mmasuni, muhiye iyaaminelo iya ni miromolelo, ni
mutthikele Masu,” Eyo yarwa, ntoko Wiisuupulula 3, Owo oniira
okumihiwe mukereja, siiso ntoko saaryaya okathi ole.

175 “Ekanyero eri saana, masi kahi Nsu.” Awo khantthuna
okhalana nnaata ni Nsu. Nnari, nnari; Nsu. Masi Moise ohimmye
wira, awo yaahiire, wala. . .

176 Muluku aamuhimenrye Moise, “Awo yaahaamini-ru nsu nlo
noopacerya na ekanyero yoopacerya, nweehererye nsu naneili.
Nto awo yaahiire, vano murowe mwakuxe maasi vakhani
mmwaraxele mutthayani.” Eyo ennimaliha mwaha. Ti yeeyo
tu. “Murapihe, mutathe n—ntthupi munawoni mwanyu,” mwa
moolumo makina, ntoko Yesu sihimmye awe. lirale, “Mukuxe
maasi mmuro, mmwaraxele mutthayani, akhale ephome, ni
mooniherye wira ti yeeyo enrowaaya onaanihiwa-no, ephome.”
Tivo vekeekhali ti yeeyo yiiraneiye.

177 Vakhala wira awo khayaaminni ekanyeryo, nto ekanyeryo
yaneeraru tthiri yaahaavara. Miteko sothene sirina ikanyeryo
tthaaru, vakhala-ru wira oveleelihiwe okhuma wa Muluku.
Yesu aarina ikanyeryo tthaaru. Moise aarina ikanyeryo tthaaru.
Nowe aarina ikanyeryo tthaaru. Eliya aarina ikanyeryo tthaaru.
Sothene sinrwa mwa ikanyeryo tthaaru. Nwehe. Nwiriyane,
apatthani.

178 Vanimwiila vakhani. Kookhalana. . . Oh, wulu, nkaasuwenle
wira waahiila siisaale, soovira minuutu miloko ni mithanu.

179 Mwaaweryaka waamini ekanyeryo ya oSotoma, ya
Luka, moone, ntoko Owo silaihenryawe; nyuwo munnaamini
ekanyeryo ya oSotoma, vano xeeni nyuwo ohiweryaka okupali
Nsu na Malakhiya nintthara ekanyero, wira “mutthikele
Masu”? [Nipuro vahitthu mufitani—Mol.] Bibilia onihimya siiso,
ni nyuwo munnoona, nto mwiiwe Nsu na ekanyeryo.

180 Mutthyawe oviruwa onrwa! Muhuupuwele wira, “Okhala
wira kiniira mpantta wa Ekereja ya Pentekosite Yowiiraana,
Asempeleya a Muluku, Metotista, Patista, Prespiteriyaano,
kihaana ehaakhi yo okela.” Muluku onniwerya ni maluku ala
waavenxa aana a Abrahamu. Mutthikele Mmasuni! Muhuluwe
mweettelo anyu wa molumwenkuni ni iyeettiheryo sanyu
sa mutthenkeso, n’itthu siiso. Muluku onoopwetexa vasulu
va elapo. Owo onoopwiniha moowiixani mwa ephareya ya
eliyalelo, siiso ntoko Owo saamwiirihale awe Ejitu okathi
Owo omwiitthanne awe Isarayeli, nloko okhuma munlokoni.
Owo amwiitthana-ru Mwaakameliwa okhuma mukereja, owo
onoovira mohaawani, onoonaaniha elapo ni ephome awe.
Mutthyawe oviruwa onihalela orwa, okhala wira ori vakhiviru!

181 Khamukhanle woonaka itthu iya vahikhanle wira. ..
Miyo nkinsuwenle etthu munuupuwelelanyu seiyo. Miyo
kinthokorerya paahi osoma seiyo ni olavula sa yeela. Ti nyuwo!
Munoowerya waamini ekanyeryo, nto mwaamini Nsu nintthara
ekanyeryo. Oh, wulu!

182 Nkawehani, Moise, ethoonyeryo ya okhuma vano. Owo
aahaana waaleela atthu ale sa natiri yaavahiwe axitiithi. “Miyo

kinnimuupuwela natiri Aka w’axitiithi aya.” Nto vano exeeni—
Moise ohaana wira exeeni? Orukunxa mirima s’atthu otthikela
ele axitiithi yaahimmye aya. Ni ntoko Moise saaryawe okathi
ule, siiso ti Malakhiya 4, “waahokoloxerya atthu Waamini
w’axitithi.”

183 Thoveryo iya sothene sa miromolelo, ni sikina, mutthikele
Mmasuni! Miyo kinnoosuwelani, atthu anci-ene waasivela
wira yeeyo; miyo nkiniwuulumelani nyuwo va paahi. Ifiita
iya sinrowa mulaponi mothene, moone, mapuro othene. Miyo
nkiniwuulumelani nyuwo, masi kimmuulumela mutthu ti
mutthu, vatthu vamphwanelaaya-vo. Miyo ka Mulipa-oowaala.
Ti yeeyo tu ensuwelaaka wira. Ti yawinyu nyuwo othanla.
Mutthyawe oviruwa onihalela orwa, mwaatthu!

18¢ Muhuupuwele wira okhala wira mwa muPentekosite.
Muhuupuwele wira okhala wira ame anyu yaari Mmetotista
ooreera murima, ooreerihiwa, wala atithi anyu muPatista
ooreera murima, a ikuru. Muhuupuweleke wira eyo enoorowa
okhalana etthu nnaata ni nyuwo. Muhuupuweleke wira okhala
wira muniira mpantta wa ekereja awo atenke aya, wala ekereja
muntekaanyu vano. Muhuupuweleke wira okhala wira nyuwo
aPentekosite mwaahilavula ilavulelo ni mwaahiina mwa
Erooho, ni mwaahitthimaka nno ni nno mpaani, miyaakha
miloko mixexe sivinre. Muhuupuweleke wira okhala wira
munnikhalanaka mithukumano sa ovoniha, ni sikina.

185 Muhivonye woona ekanyeryo eyo, ya Nripu na Mooro,
Muluku olipihenryawe; ni Nsu ottuli Waya, wira erukunxe,
otthikela wa Muluku. Muhihiye Eyo woovirani. Yookhala
ekanyero ni Nsu.

186 QOkathi mutthu onvenyawe ni ekanyeryo, exikola emosaru ya
khalayi y’akhili, yookhala etthu evonyeiye, eyo khenkhuma
wa Muluku. Oh, wulu! “Mookolele iphiro Sawe vano!”
Vano, munnaamini? “Vano muhokolowe, O nyuwo oohoona
ni oomwaramwareya, wa ele yawinyu.” Bibilia...Namalepa
nsipo ohimmye wira:

Ilapo sinoophweeyasa, Isarayeli onoovenya,

Ithoonyeryo Bibilia ohimmye awe khalayi-ene;

Mahiku a Amalapo t’owaalakeya, oosareya
woova,

“Mutthikele, yawinyu, O oomwaramwareya.”

187 Mutthike! Muhokolowe! Profeta ohimmye wira, “Onookhala
Waarya okathi wa makaaripi.” Okathi vakhani Nsuwa nihinatthi
oriipela voomalela, onookhala Waarya. Mweetteke moWaaryani
okhanle-ene Waarya. Nuvira okathi vakhani Mwaataano wa
Mulaponi mothene onimoovarani, ni khiyaavo enamuna ya
Waarya nto.

Nrowe nuuramihe miru sahu.

188 Tithi a Wirimu, eri mmatatani mw’Anyu vano. Miyo—miyo
kihaala Epyo. Nkisuwenle nipuro Iyo simorenle aya. Miyo
kinvekela wira Nyuwo mureerihe mapuro othene Iyo siryaaya.
Ni wira Iyo siphwanye opuro Aya vathi, ni sikelihe mitathaari
saya mapuro othene a masorosoro, ni mitathaari sa mwiri wa
miiwa wooripelela, ni ntoko saaryaya, ni sikumihe ohaamini
wothene mphironi. Munivahe, Tithi. Hiyo vano ninvahererya ela
wa Nyuwo, mwa Nsina na Yesu Kristu. Amen.

189 Ni miru sanyu sowuurama, maitho anyu oophunyiwa. Meelo
ohiyu niira. Anatampi a mpooma, miyo Kki...Apwiya yatthuna
vale, kihaana olavula ni yaawo. Kinlavula ni muthukumano
wootakanxeya vano. Nkaarowa weererya olaleya yeela;
ela yaamookhalihaxani oohoona ovikana sihinatoko aya,
vamuthukumanoni ntoko ole.

190 Masi, nyuwo, ohiy’'ula, munnaamini wira muhoona
ekanyeryo, ni munniwerya wiiwa Nsu, mwakhalana vale ni
munnaamini? Ni nyuwo—nyuwo muhirina, nyuwo munnaamini
masi nlelo khimunakupali Yeela, Kristu mwa omalela
Wawe, mwaamuwerya ovenxa ntata? Ni khula muru okhale
woowuurama vano, ni khula niitho noophunyiwa. Nvenxe ntata,
mwiire, “Mukuupuwele, Munna Branham, mwaavekelaka.”
Kinootthapela wira yeeyo. Muluku ooreeriheni.

191 Tith’ithu a Wirimu, Bibilia ohimmye wira, “Othene ale
yaaminni yaahipatisiwa.” Miyo kinnivekela, Pwiya, wira atthu
ala avenxale matata aya, yaamini yeela, yahaapatisiwe ni
opatiiso w’oKristu, awo aphwanye ekereja eniira yeela, ni
epatisiwe. Munivahe, Pwiya.

192 Awo ehipatisiwe ni maasi paahi, ekhanle paahi e—ekanyeryo
ya ota wira etthu muhina ehiiraneya. Bibilia ohimmye wira,
“Ori Waamini omosa, Pwiya mmosa, opatiiso omosa,” nto
opatiiso owo opatiiso wa muroohoni. Erutthu orapihiwa, eyo
eyooniheryo paahi, wala wira evahe ethoonyeryo wira etthu
mubhina ehiiraneya. Masi munepa ole orina opatisiwa ni Erooho
Yoowaarya, okhanle Ohimala okelaka mmukhaleloni mmo
wa mutthu ni orukunxa, wira ekhalihe mulipa-oowaamini.
Miyo kinvekela wira awo yaakhele Erooho Yoowaarya. Miyo
kinaaveleeliha awo wa Nyuwo vano, ntoko itthuvo sa Mutthaka,
ni sa mahala a Kristu. Mwa Nsina Nawe, kinnivekela. Amen.

Vano ni miru sanyu sowuurama, voottittimiha.

193 Kirina minuutu mithanu ni miili paahi, nka—nkaawerya
okhuma m’okathi. Miyo—miyo—miyo nkaawerya okhalana
eliinya ya mavekelo okathi khata owo. Kinrowa woovekelani
wira mukilaathi vaavo muryaanyu. Kinnoona othunku
woopisihani. Ninonvekelela khula mmosa. Nyuwo atthu,
akina wa nyuwo nno murina ittikitti sa mavekelo, muhivela-
vele, hiyo ninoowiitthanani.

194 Masi ninrowa woona paahi sintoko Erooho Yoowaarya
enoonisuweliha vano, nyuwo mwaaminiki-ru Yeeyo ni
mwaaminiki vale wira ela ekanyeryo. Muupuwele, Nlaikha, Owo
aari mutthu; Owo aahilya, Owo aahiwurya ohoolo w’Abrahamu,
ni nnakhala vo Owo aahiwerya, ni Saara muheemani, Owo
aahiwerya olamula miyuupuwelo saari mmurimani mw’awe.
Ele yaari ethoonyeryo. Owo aari Masu. Vano Masu yawerya-ru
paahi orwa wa hiyo, nave, Owo oolaiherya opaka etthu emosaru.

195 Vano nyuwo vamuthukumanoni vo, muhirina ittikitti sa
mavekelo, ni moosuwela wira khamunrowa okhala muliinyani,
nkinwerya olamula ti pani okhanle pani vahikhanle wira
Apwiya anookooniha. Miyo ki...Ni nyuwo munnaamini wira
Muluku tthiri onnaavoniha aretta. Miyo—miyo kintthuna
wira nyuwo—mwaamini naanaano va, minuutu vakhani.
Ni nvekele paahi, mwiire, “Pwiya Yesu, miyo kinnimusuwela
mulopwan’owo, onlavula, ti—ti mutthu, masi owo okileenle wira,
oonileela ohiy’ula, ni oonooniherya; wira, Erooho Yoowaarya,
olumwenku ohinweryaya wiiva.”

196 Awo yaahiwerya omwiiva Yesu okathi Owo aaryaawe
mw’erutthuni; awo yaahimuhela Owo mookhwaani. Masi
vano Owo oohihimuwa, ni mukhalelo woovuwihiwa, Owo
khokhanle-tho wiiviwaka. Ni Owo iirale, “Woohala okathi
vakhani olumwenku khunrowa okoona-tho. Masi, nyuwo,”
ale ootthommwa, ale atthomeliwe Ekumi Ehinimala, Ekereja,
Mwaakameliwa, “munookoona, maana Miyo kinookhala ni
nyuwo, hata mwa nyuwo, mpakha woomalelani. Itthu Miyo
sinvaraaka nyuwo munoovara nave.” Anatiri ala othene Owo
aahimalyawe.

197 Vano, koosuwela wira okathi Owo aaryawe muumu elapo
ya vathi, Owo, Muluku aari mwa Yoowo. Owo aari Muluku.
Owo aari omalela wa Muluku. Owo aari Masu othene a Muluku
owooniheriwa.

198 Ni Bibilia nlelo Mulukuu, Masu, ni yookhala epantte ya
muupululo nlelo orina wuupululiwa. Ni Owo iirale, “Mahiku
ookiserya, okathi olumwenku onkhalaaya ntoko Sotoma,
Mwaana a mutthu onimwiisooniherya.” Ni ekanyero ya oSotoma
yaamutthika, nto Nsu ninoowiitthana atthu wira etthike, ale
atthomeliwe Ekumi.

199 Hiyo noosuwela, okathi Owo aaryawe muumu, yaahikhala
atthu imilyawu sene mulaponi, yahaatonko osuwela wira Owo
aari muumu; Khinaakhanle niwoko wira esuwele. Munnoona?
Owo aarweenle ale atthomeliwe wira yoone yeela.

200 Vano nvekele. Vano mukhale oomaala saana. Muhiittikinye.
Khula nipuro muryanyu, mpithela, vathi, khula nipuro
muryanyu, muhi—mubhiittikinye, mukilaathi paahi mmaale,
nvekele.

201 Mwiire, “Pwiya Yesu, Bibilia oohimya, mwa aHeperi 4, wira
Nyuwo naanaano va mwa ‘Namukuttho Muulupale onwerya
okwannyiwa ni otteettheya wahu.’ Ni hiyo ninniwoonani
Nyuwo mulaponi, okathi Nyuwo waaryanyu muumu elapo ya
vathi, mwaamuthiyana mmosa aahikwannya nlaya Nanyu, nto
Nyuwo mwaahirukunuwa, khwira, ‘T’ani okikwannyale?’” Owo
khwiipitha, masi nlelo waamini wawe waahisuwanyeihiwa.
Yesu aahimuleela sa ovuuva wawe ephome, khumwiirela
“waamini wanyu wowoopolani.” Vano Owo ti Namukuttho
yoowo Muulupale. Vakhala wira Owo mmosaru nsana, olelo,
ni mahiku othene, Owo ohaana wira enamuna emosaru, nyuwo
mwa—nyuwo mwamukwannya-ru Yoowo.

202 Nto eyo eniira exeeni nto? Ehaana okhala erutthu ya
mutthu, elapo ya vathi, wira elavule Nsu Nawe. “Miyo ka
Eviteera, nyuwo mwa irintta.” Khiyaavo enamuna yo oxerekela
ela, apatthani. Eyo Yoolempwa paahi. Eyo Ekeekhaii. Nyuwo
arumeyi munnaamini yeeyo, ottuli iwo?

203 Vano iwo, mukhale oottittimiha saana paahi ni nvekele,
mwiire, “Pwiya Yesu, mukihiye kikwannye nlaya Nanyu.”

204 Ni ntoko sinoonanyu ori vakhiviruxa ni miyo, ori imeeturu
thanu na mosa wala soovikana. Nkinsuwela hata munepa
iwo. Miyo nkinwerya hata omoona mutthu vekeekhai
ommusuwelaaka, ohiy'ula, okilaanthe iwo; woohikhala Pat
Tyler okilaanthe nno ohoolo, mpatthani aka. Aakhala atthu
mmarepani, mmatetheni.

205 Nihoona ntethe nimosa otaphuwa nsana ohiyu, ni
mulopwana ovenya khweetta. Muhinweryela-ni nyuwo othene,
ohiy’ula? Moone, mwaamini paahi, ti yeeyo tu murinaanyu wira.
Mukhalelo Awe onimwiira. Owo ori va, munoorowa okhala
ooweemela vakhiviru ni Yoowo wira oohihimuxeni mahiku
ookiserya.

206 Vano, nyuwo munaamini, ni munuupuwela wira munkhalela
nthiti ovekela, nwehe epantte ela nno paahi vano.

207 Ntoko Petru ni Yohani yaahimmyanse aya, “Muniwehe.”
Vano awo yaahiwehaxaxa, mulopwan’owo aahiira, alipelelaka
woona etthu. Owo khwira, “Nkirina eparatha nnakhala eweero,
masi ele erinaaka...”

208 Vano, miyo nkirina ovoniha, masi ele erinaaka, yoovaha
yookhuma wa Muluku, kinimoovahani. Nyuwo mwaamini-ru
paahi, Muluku onoovariha muteko. Miyo kinoovekelani waamini
yeela paahi. Erinaaka, kinimoovahani. Nyuwo mwaamini-ru
yeela, Muluku onoovariha muteko. Mweehererye paahi.

209 Va, Eyo eri vaava naanaano va. Amen. Okisivela yeeyo.
Ookhala muhano mmosa okilaanthe vaava va. Owo t’oneneva
vakhani, okilaanthe wvaava va wookiseryani. Mookhalana
ettikitti ya mavekelo, muhano? Ooneneva vakhani...
Khamurina e...Vaava va, khamurina ettikitti ya mavekelo?

Ayo. Khamurina ettikitti ya mavekelo? Munnaamini, khula
enamuna? Khivantthuneya ettikitti ya mavekelo, mwaaminiki
vale.

210 Qokhala namalwe mwa nsu, mwaha wa yeeyo onlipaaya
owiitthana atthu siisa, masi mphavele okiiwa oratta-ene
vooreerela sinweryanyu vano.

211 Miyo nkinoosuwelani. Nyuwo khamurina ettikitti
ya mavekelo, tivo khamunrowa okhala vaplataforma.
Muluku akuupululela-ru ole okhanle mukattyamiho anyu,
munimwaamini wira (exeeni?) ela yaarowa okhala etthu emosaru
ntoko Owo saamupululenlyawe muthiyana ole waari mulattu
awe? Muthiyana veehimeni? Saara, etthu owo aahimmye awe,
ni sikina? Munnaamini yeeyo? Munnaamini wira mwaamukhala
saana?

212 Nyuwo munihaaxeya ni eretta ya ephome, etthu evonyeiye
ni ephome anyu. Yaari ekeekhai, nvenxe ntata. Vaareera.
Khamurina vano. Onkhala Waarya vasulu vanyu. Yesu Kristu
ohoottittimihani.

213 Vano, miyo nkinatoko omoona muthiyan’ola, kookhalaru.
Vano exeeni iyo? Ehaana okhala Erooho. Vano nyuwo pooti
ohimya ntoko aFarisi, “Owo ti xetwani,” ahe, nyuwo munaakhela
otthuveliwa waya. Nyuwo muniira, “Ela ti Kristu,” nyuwo
munaakhela otthuveliwa wa Kristu. Miyo kinnaamini wira ala
Masu ansuwanyeihiwa mahiku ala ookiserya; nkihiyo miyo.

214 Va, ookhala mwaamuthiyana mukina okilaanthe vathi
vaava va. Onihaaxeya mwaha wo wiipiwa mitika sawe
mmettoni mwawe. Owo orina mikattyamiho. Owo orina
mukattyamiho wa murima. Owo oninvekelela oophentiwa
mmosa, owo murokor’awe. Owo onimunla vano. Owo
onookwannya. Murokor’awe ole ori vooxankiha saana. Owo
mwaha wa tiyapeeti. Ni, nave-tho, owo ohaana eruku ekina, owo
natampii. Ni nyuwo munoonvekelela. Ti yeeyo. Muhano Welton,
mwaamini-ru ni murima wothene, Muluku onoomwiirela.
Munnaamini? Nlo nsina nanyu.

215 Vano ela ti yoovikana ele Yesu aamuhimenryawe Simoni,
“Nsina nanyu mwa Simoni, nyuwo mwa mwaana a Yona”?
Mwaamini paahi. Muhihoverye. Mwaamini ni murim’anyu
wothene. Mwaamini-ru vale, Muluku onookhumeleliha.
Mwawerya-ru paahi. . .

216 Va, va ookhala mwaamuthiyana mmosa okilaanthe vaava va,
onkiweha yoomi va. Owo orina maihi ooxeerya vakhani. Maihi
awe axamuleliwe ottuli.

217 Khamunwerya woona Waarya iwe wa nthepa ampari,
ommurukurerya  muthiyan’owo? Owo  oosuwela  wira
enimwiiraneya naanaano va, okhala wira onnoona Yeeyo.
Eri vakhiviruxa ni yoowo, ohikhanle awe osyakaka woona
Yeeyo. Yaari ekeekhai, muhano, nvenxe ntata. Owo vo.



30 NSU NOOLAVULIWA

218 Vano miyo ka mmalapo voomalela wa nyuwo. Miyo
nkinsuwela hat’etthu ya nyuwo. Masi nyuwo mwaakilaanthe
vale nvekelaka. Ti yeeyo. Yaari ekeekhai, muuvele ntata nanyu
sa. Vano, vakhala wira Yesu Kristu Mwaana a Muluku, yeeyo
Owo okhanlyawe, Namukuttho Muulupale okilaanthe moono
woolopwana wa Muluku...Ni miyo keemenle va paahi ni
yoovaha, ni yoomi oh-...ota wa, woohikhala waakanyerya
wa mutthu paahi, kihuupuwelaka mmansaka; enamuna yo
omumuliha muupuwelo aka ni akhili, ni omuhiya Muluku
paahi okela muhina. Munnaamini wira Owo. . .Miyo, Muluku
onnisuwela wira nkinoosuwelani; ni nyuwo munnisuwela.
Siiso Muluku akuupululela-ru mukattyamiho anyu, wala etthu
munwehereryanyu, mutthunaka, wala etthu ekina, munnaamini
wira Muluku onimwiira, onniwerya wira yeeyo?

219 Muhaana mukattyamiho mmuthanani. Eyo ti emosa wa
itthu munvekelelanyu. Ni muhaana mukattyamiho ni maitho
anyu. Munnaamini wira Muluku onoovoniha ni okhaliha
makumi? Munnaamini? Munnaamini? Munnaamini wira
Muluku onniwerya okileela nyuwo mw’ani? Muhano Hallman,
mwaamini-ru ni murim’anyu wothene vano, munoowerya
waakhela evekenlyanyu. Munnaamini?

220 Va ori muthiyana mutokweene okilaanthe iwe ottuli
wawe vakhani. Owo onoovekela, nave. Owo orina tiyapeeti.
Kinwehererya wira khonihaleela yeela. Ori vasulu vawe. Owo
ohuuluvala. Minuutu mmosa paahi, Apwiya ekikhaliherye vano.
Yawawe. ..Owo oovara ela. Vaareera. Kinnoona okathi owo
okwannyanne awe. Owo kahiyo a wenno. Owo t’a oLouisiana.
Awawe—epooma awe nipuro nimosa nniitthaniwa Singer,
Louisiana. Vano owo onihaaxeya ni tiyapeeti. Nsina nawe ti
Muhano Doyle. Yaari ekeekhai, nvenxe ntata. Vaareera. Miyo ka
mmalapo voomalela wa yoowo, nkinatoko omoona kookhalaru.
Masi Yesu Kristu, Mwaana a Muluku, onnisuwela sothene sa
nyuwo.

221 Qokhala muhano mmosa okilaanthe ottuli iwe, a epooma
yeeyo, nipuro nimosa nniitthaniwa Singer. Owo onihaaxeya ni
ikuru sa ephome vancipale. Ni nsina nawe ti Clark. Munnaamini,
Muhano Clark? Vaareera, munoowerya waakhela evekenlyanyu.

Munnaamini?

222 Vo ti vari ekanyero! Mwiiwe Nsu! Murukunxe murima,
muhokolowele wa Muluku vowaakuvaxa sinweryaanyu! Yesu
Kristu ori vaava mwa Owerya w’ohihimuwa Wawe; nloko
nootakhala ni nooraruwa ninaakhela ekanyeryo ya Yesu Kristu
akhalaka eriyari y’atthu. Owo khaakhanle wiiraka yeeyo ni
miyo paahi, muhaana okhala nyuwo, nave. Moone, muthiyana
aahaana okwannya nlaya Nawe. Nyuwo mwaahaana okwannya
nlaya Nawe. Hiyo na ikaruma paahi.

223 Munnaamini ni murim’anyu wothene? Vano mwaaminiki
vale wira...Akavi anaamini, nvenxe matata, sa, mwiire,
“Vekeekhai kinnaamini.”

224 Vano nyuwo mwaaaminiki vale yeela, Yesu ohimmye ela,
“Ithoonyeryo iya sinimwaatthara ale anrowa waamini; awo
yawiixaatherya matata aretta, awo anoopenuwa.” Munnaamini
yeeyo?

225 Vano vahiila. Khanirina okathi. Sinnihaleela minuutu
miloko miili ni mithanu vano wira ephiye ewoora yanamuloko.
Mwaamuwerya wiixaatheryana matata paahi mmosa ni
mukhw’awe, nto? Nto mwiire paahi ntoko sinooleelakani
vano, mwiixatheryane matata mmosa ni mukhw’awe.

226 Vano moosuwela, osulu, mapuro othene varyaanyu. Vano
moosuwela, voolikana oratta-ene vano, nuumala Yoolempwa
olaleiwa ni osuwanyeihiwa voowooneya mpaani mothene.

227 Kinnimoona mutthu mukina, naanaano va. Munnona? Ni
mukina vaava va, mukattyamiho wa mmavoro. Muhano orina
elapaha. Uh-huh. Vano, Ela eri mapuro othene vano, masi Ela
ennikitteettheiha.

228 Exeeni envirikana, exeeni-tho? Muniwoona miloko mithanu,
imaara sikina yookhala yeeyo, ni muntthuna owoona miloko
mithanu na miili emaara ekina. Yesu aahiira yeeyo emaara
emosa oSikari, nto epooma yothene yaahimwaamini Yoowo. Awo
yaanwehererya Mesiya.

229 Mesiya ori vaava, Erooho Yoowaarya, Mesiya a nihiku nla;
Mesiya yoowo oniiriha Masu okhala oolipiheriwa, a natiri Awe.

230 Vano kintthuna wira khula mmosa a nyuwo,
mwiixaatheryanaka matata mmosa ni mukhw’awe, mwaari
alipa-oowaamini. Vano muhiivekelele mmansinyu. Munvekelele
mutthu yoowo, nto awo anrowa woovekelelakani. Vano, Masu
mamosaru yaawo yaalaihenrye ela mahiku ookiserya, aalaiherya
nave. ..

231 Ni muupuwele, Yesu ohimmye wira, “Ithoonyeryo iya
sinimwaatthara ale anrowa waamini.” Ovoniha, otthikaka,
ti nsu wira ekanyeryo yookupaliwa. Awo anoowiixaatherya
matata aretta, ntoko ekanyeryo; nsu ti “aleluya, Apwiya
aakivoniha!” Vano vakhala wira ithoonyeryo iya sinnitthara nsu,
ekanyeryo eyo, nyuwo mwaari mulipa-oowaamini, enootthara.
Nsu ninootthara ekanyeryo.

232 Miyo koovahani ekanyeryo ela, koohimenryakani wira
enkhuma wa Muluku, ni Muluku oolaiherya yeela mahiku ala;
ela ennikhalaka yoowooniheriwa voomalela saana, hat’etthu
woohikhala mulipa-oohaamini aarowa ohiya waamini.
Munnona? Vano Muluku oorukunuwa Kkhulipiherya, wira
okhalihe siiso. Vano Owo ori vaava.

233 Vano khula mmosa, enamuna munvekelanyu mukereja
mwanyu, vakhala-ru voomaleleya, vowiituperya, enakhaleru
exeeni, munvekelele mutthu ompwehenryanyu matata, okhala
wira awo anoovekelelani nyuwo.

23¢ Nto vano nwehe osulu. Ni wa Mukhalelo wa Mesiya,
Kristu, Ole Ohihimunwe, nlelo mukumi vavinre aya miyaakha
ikonto piili, vanweryaneya sayi hiyo okhala oowuuma nantiirya
Muroohoni? Eyo yaahaana okhaliha elapo ela mwa Mooro. Eyo
yaahaana wiiriha Beaumont orukunxa murima, musaakhoni ni
ettuurwa. Masi enimwiira siiso? Nnari.

235 Masi nyuwo mummulipelela Yoowo, ni munaamini wira Owo
aamwiira yeela ni omaliherya Masu Awe, ti wa nyuwo vano
natiri onvaheriwaawe. Mumpweherye matata mutthu ni nvekele,
koovekelelakani nyuwo okhuma nno.

236 Pwiya Yesu, yoophiyerya yoohimmwa, yoophiyerya ehiiriwa.
Masu yaalaiheriwe ahooniheriwa. Mesiya, Kristu a Muluku,
ori mwa Mukhalelo wa oMuluku. Hiyo ninnikhalana moonelo
wa Yoowo. Hiyo ninnimoona Owo. Hiyo noosuwela wira
Owo oolaiherya yeela mahiku ookiserya. “Ntoko saaryaya
mahiku a oSotoma, siiso enookhala okathi Mwaana a mutthu
oniisooniheryawe.” Vano, hiyo noosuwela.

237 Ninnoona mo—mooro musulu, ikapwitthi sa aatomu.
Ninnoona ilapo olyiwa ni axiitthu, ilapo sihononeyaka.
Ninnoona wira Isarayeli ori elapo awe. Khula ethoonyeryo
yaakhanle olaiheriwaka, ennimaliheriwa. Etthu yoottharelana
ti Mwaana oolaiheriwa, Orwa.

238 O Muluku Ohinimala, Ohoolo wa Yesu Kristu, Erooho
Yoowaarya yuulupale eri vaava naanaano va elipiheryaka wira
Owo ori vaava, mwiiwe mavekelo a atthu ala, nwiiwe aKristu
ala; wira, miyo karowa vale, awo ahiphiyerye wira, “Munna
Branham ohiira ela.” Mutthu mukina awo yahaamusuwelaya,
oowiixaatherya matata, nto awo aavonihiwa. Masi Nyuwo
moohimya wira Nsu naahikhalana ekanyeryo yoophitaana ni
nenlo. Ni wira awo avonihiwe, kaavahereryaka wa Nyuwo, mwa
Nsina na Yesu. %

